
СЎЗ-КЎПРИКДИР

Сўз-кўприк, сўз-таскин, сўз-иқрордир. Одамларни бир-би-
ридан диний, ирқий, миллий фарқлар билан ажратиш мумкин. 
Аммо сўз-шеър, адабиёт, санъат-кишиларни яқин-лаштиради, 
бирлаштиради. Биз эртага нима бўлишини ўйлаб ҳам бўлмай-
диган замонда яшаяпмиз. Бизга қарамсиз чегаралар бузилади, 
бомбалар портлайди, бутун шаҳарлар вайрон бўлади, қиш-
лоқлар ва шаҳарлар харитадан ўчи-рилади. Шафқатсиз уруш-
бахтли оилаларнинг эшикларини қонли қўллари билан қоқади, 
одамлар уйсиз-эшиксиз қола-дилар.Уларнинг юзларидаги та-
бассумни кўз ёшлари ювади.

...Ва бундай пайтда, энг кўп сўзга эҳтиёж туғилади.Чунки 
барча урушларни сўз тўхтата олади. У тўплар, ракеталарни жим 
қила олади.Тош кўприкларнинг умри узоқ бўлмаслиги мумкин, 
лекин сўздан, адабиётдан, санъатдан қурилган кўприкнинг 
умри янада мустаҳкам ва давомли бўлади. Бир хил тарихий 
илдизларга эга бўлган, умумий адабиёт, маданиятга эга бўлган 
халқлар ўртасидаги адабий кўприк абадий бўлади.

Ўрта асрларда Озарбайжон турклари ва ўзбек  турклари 
муҳташам умумий адабиёт яратдилар. Бу умумтуркий ада-
биётда Имомиддин Насимий, Муҳаммад Фузулий, Алишер 
Навоий каби буюк сиймолар бор. Доҳий Низомийнинг "Хамса" 
сидан илҳомланган буюк ўзбек шоири Алишер Навоий ўзбек 
туркчасида "Хамса" яратган биринчи турк шоиридир. ХХ асрда 
Алишер Навоий ижоди билан бош-ланган Ўзбекистон-Озарбай-
жон адабий алоқалари pивож-ланмоқда. Хусусан, 20-асрнинг 
70-йилларида ушбу адабий алоқалар кенг миқёсга эга бўлди. 
Асли озарбайжонлик бўлган Ўзбекистон шоири Мақсуд Шайх-
зоданинг ижоди умумий адабиётимизнинг энг қимматли саҳи-
фасидир..

Мустақиллик йилларида бизни боғлаб турган тарихий-ада-
бий алоқалар янада мустаҳкамланди ва кенгайди. Озарбойжон 
ёзувчиларининг асарларини ўзбек тилига, ўзбек ёзувчилари-
нинг асарларини озарбойжон тилига тар-жима қилишда катта 
муваффақиятларга эришилди.

Қардош Ўзбекистонда Озарбайжон адабиёти ва шеъри-яти-
га катта қизиқиш ва муҳаббат бор. Ўзбек шоира-таржи-мони 
Гулзира Шарипованинг замонавий Озарбайжон шеъриятига 
бўлган муҳаббати эса чексиздир. Китобда тўп-ланган таржима-
лар бу чексиз севги, эҳтирос ва ҳайратнинг натижасидир. Умид 
қиламанки, умумтурк адабиёти риво-жига хизмат қиладиган бу 
қимматли туҳфа китобхонлар томонидан зўр қизиқиш билан 
қабул қилинади.

Низомий Жафаров

САГИФ ҚОРАТОРПАҚ-
Озарбойжон Ёзувчилар уюшмаси аъзоси, шоир

ТУРНА

		  Баҳор тунларининг бирида 
		  бир турна тушимда меҳмон бўлганди...

Сен нега айрилдинг қаторларингдан,
Қайдан учиб келдинг тушимга мени.
Ва нечун сийнамга ўзингни отдинг,
Қарамай боримга-йўғимга мени.

Ахир мен ким эдим? Сўз расмин чизган...
Минг йилки, асирман қалам дардида.
Кўнглимда бошланиб Нуҳнинг тўфони,
Соҳилга чиқаман оппоқ кемада.

Сен қайдан билгандинг, қанотим куйиб,
Учолмай осмонни соғинганимни.
Умрим-кунларимда маъно йўқолиб,
Муҳаббатдан етим қолганларимни.

Лек, қанча яшардик иккимиз шундай?
Йўлимиз тўғрими? Сен қуш,мен-одам...
Бир кун самоларни соғинажаксан,
Тонглар отганида, тушганида шом.

Сен қайдан билгандинг учолмаслигим,
Келибсан дардимга дармон бўлмоққа.
Нетайки менинг қанотларим йўқ,
Бир кун ҳаволаниб сенла кетмоққа.

Қушлар учиб кетар...сен ҳам тўҳтама,
Уянг соғингандир етиб ол омон..
Кун келар менинг ҳам қанотим чиқиб,
Учарман азизим сенга, сен томон...

СЕН ҲАМ КЕТАЖАКСАН

Сен ҳам кетажаксан бир кун биламан, 
Илк учрашувдан сезгандим буни. 
Ўлим билан тугар, ё айрилиқла
Афсуски, охири бу учрашувни.

Бу ҳам бир синовдир, сен ҳам фикр қил, 
Ўтганга рози бўл, бўлган бўлажак. 
На узил менинчун, на узр сўра, 
Йўқ...  йўқ...  керак эмас менга ачинмоқ. 

Мушкулмиш, бир умр юкин ортмоқлаб, 
Ўзи қадар эмиш ҳар тоғнинг қори. 
Нақадар аҳдида турмаганлар бор, 
Кел, менга танитма сен одамларни... 

Мен яхши биламан недир айрилиқ... 
Истасанг сўроқла, истасанг изла. 
Сенинг хабаринг йўқ қанча симиллар, 
Қалбим тубидаги бир кўхна яра. 

Яхши биламан мен бу изтиробни, 
Биламан тотини унутилмоқнинг. 
Астагина неларни пичирлаябсан... 
Титрар қўлларинг ҳам, асир дудоғинг.

Ниманг бўлса кўтардинг... ҳозирсан ортиқ, 
Йиғдинг нарсаларинг, бир бутун бўҳча. 
Қасддан кечикяпсан, битта сўз айтай, 
Мен ҳам бераҳмман, демасман тўҳта.

***
Сўнди ичимдаги охирги умид, афсус...
Ранжидим сўнгги одамдан шундай.
Менга ширин-ширин эртак сўзлама. 
Дема, у боғ бундай, бу бўстон бундай..

Бироз сен ҳам тот, таъмин унутилмоқни, 
Кўргин танҳоликдан Тангри не чекар. 
Мен шундай танҳоман, ичда азалдан
Пушаймон бўларсан йўлимдан чиқсанг.

Кетганлар кетяпти, шундайдир қоида,
Бу онтлар, ваъдалар... Ҳаммаси бўшдир,
Ҳар кас ўз ўтида исинсин етар...
Менга ўз кулимда ўйнамоқ хушдир.

Бирор марта қувмадим таъриф ортидан, 
Хушим йўқ ҳеч замон шуҳратга, шонга.

Тўфондан олдинги сокин денгизман, 
Мусибат бўламан сабрим тошганда.

Ўлсам ҳам тилимдаги қулф очилмас, 
Ҳеч ҳам "уф" демасман пораланса жон. 
Ҳар кун бир нафарлик қалъа қураман. 
Ўзимга кўнглимнинг синиқларидан.

***
Эсдан чиқарибман соғинмоқни ҳам, 
Ўтган кетган ҳам ёдимга келмас. 
Кимсасиз ўтоқда ёнган бир шамман, 
Учиб парвоналар ўтимга келмас. 

Шунчаки унутибман келган йўлимни, 
Ўзим ҳам билмайман қайда йўқотдим. 
Ёз куни саҳродаги изсиз булоқман, 
Йўқда чиқиб юзага, борда йўқотдим.

Ушийди йўл устида бир танҳо терак. 
Куз эди... бутоқдан тушар сўнг япроқ,
Қон сизган ярамни сийпалаб ҳар кун, 
Юрак ила жангда қандай чиққум соғ? 

Қичқирсам овозим кимса эшитмас, 
Афсус...  ўз кўйида ботди одамлар. 
Қоришиб бошлари, нонига, сувга... 
Тик оёқда уйқуга кетди одамлар. 

Кўзларим уйқуга ҳали гаровда, 
Ҳамон кипригимла вақт санаяпман. 
Деворда югурар соат миллари,
Дардимни ўзимга пичирлаяпман..

СУЛАЙМОН АБДУЛЛА-
Озарбойжон Ёзувчилар уюшмасининг аъзоси, шоир

ОЗАРБОЙЖОН БАЙРОҒИ

Сен, эй кўзимнинг нури, 
Юрагимнинг ғурури... 
Сен, эй жонимнинг жони, қалбимнинг ифтихори, 
Сен, эй юксакдан юксак чўққилардан юқори... 
Бири Ғарб, бири Шимол... қўша қалам Шоҳтоғи, 
Озарбойжон байроғи! 

Саваланли, Талишли, Салавотли,-боримсан, 
Ғурурли Боботоғим, Кавказим, Қашқаримсан. 
Қапичиқ*,- қўшин ерим, лашкарим, сардоримсан, 
Ереванга борган кун қўрқувдан портлар ёғий!
Озарбойжон байроғи! 

Шоҳ нағмам, Хон Оразнинг, далли Курнинг сасидир, 
Ҳалол рўзи Муганнинг, Милнинг муқаддасидир. 
Хазарнинг гўзаллиги Тангрининг муждасидир, 
Номингдек хўб улуғдир Ватаннинг пок тупроғи, 
Озарбойжон байроғи! 

* *Қапичиқ – тоғ номи

Кун келар Қорабоғнинг чин этарсан бахтини,
Қайтар ўз қудратига Хатоийнинг тахтини!
Мағрубдан Машриққача хилпираган вақтини,
Кўриб, севинчим бўлсин ҳаётимнинг хуш чоғи,
Озарбойжон байроғи!

Сиймоси гулдан гўзал,нур ёғар жамолинг хуш,
Мақсадинг-орзуйинг хуш,одобинг-камолинг хуш,
Аҳд тўғри,онтинг тоза,йўлинг ҳақ,амалинг хуш,
Эй, тилимнинг, динимнинг, халқимнинг руҳ таёғи,
Озарбойжон байроғи!

Осмонингда тарихнинг зафар гулчамбари бор, 
Қирмизингда қонимнинг замонла жанги бордир, 
Яшилингда руҳимнинг покиза ранги бордир, 
Саккиз қиррали юлдуз, ҳилолдир нур чироғи, 
Озарбойжон байроғи! 

Йўлида фидо кетди кўп эрлар, кўп эронлар, 
"Ҳақ мендадир!"- дейишиб, ҳаққа йўл кўрсатарлар, 
Озодлигинг намуна ўлимга тўш керганлар, 
Эгилмасди, мағрурди Расулзода сингари, 
Озарбойжон байроғи! 

Сажданга турдим сенинг, дуоларим,-сенингдир, 
Ҳайқирган дунёга сулҳ, энг хуш ният сенингдир! 
Бир бора юксалгайсан, абадият сенингдир, 
Юксал, юксал ҳилпира, эй байроқдор байроғи, 
Озарбойжон байроғи!!! 
Озарбойжон байроғи!!!

ҲАРБИЙ КУРТКА ЭРТАГИ

У замон одамлари жуда мард эди, 
Севмоқ учун дўсти-ёр, ватан бор эди.
Ким эди ўлимдан чекинган, қўрққан, 
Кўпларин ичида буюк Мен эди.

Нам бўлган кузакда қурийди порох, 
Душманга отилган ўқлар шон эди. 
Қиймати бор эди, сўзнинг, амалнинг, 
Ҳар ким ўз қадрини ҳўб билган эди. 

Ҳакари* соҳили шод эди унда, 
Муздайин сувлардан қизарарди юз, 
Ўқлар ёмғирига тушса ҳам тез-тез, 
Оқар эди хотиржам...  Кеча ва кундуз... 

Қайтарди орқага йўллар бир оқшом, 
Бўйним қучоқлаган хабар гўзалмиш... 
У вақт керак эди Ватанга аскар, 
Севиндим...  Менинг мардим дунёга келмиш!

У кун ҳаволар ҳам совуқ эди-да,
Кўкдан майда-майда тўкиларди нам. 
Йўли югурик эди туғилган уйнинг, 
Порох анқир эди ҳарбий курткамдан.

Хорғин кўзларимдан севинч ёғарди. 
Илоҳий бўз ёмғир айланди қорга, 
Қўлларим текканида оппоқ йўргакка.
Чўнтагим йўл бўлди суюнчиларга. 

Бокуга бурилди саодат кўчим, 
Қордан қўрир эди ўзини ҳамма. 
Ҳарбий курткамга ўраб боламни,
На пулим қолганди,на бир машина.

Пиёда кетгандик вокзалга қадар, 
Ҳарбий иш дегани шундай иш бўлган... 
Хавотирла йўргакни очиб қарасам, 
Чақалоғим мунчоқ-мунчоқ терлаган.

... Сўнгра йиллар ўтди у қорли кундан, 
У гўдак бўй етди, бир йигит бўлди. 
Улғайди, бўй отди шундайин руҳда, 
Ҳарбий курткам билан бўйи тенг бўлди. 

Боғчаси, мактаби формада ўтди, 
Олий мактаби ҳам бир парад каби...
Бичилди бўйига ҳарбий кийими,
Унга ҳўб ярашди аскар либоси

Ҳар саҳар уйғониб ишга кетганда, 
Жонимда туяман қор, туманини. 
Ҳарбий кийимига боқиб кўраман, 
Курткамда Ватан ишқи тўлалигини. 

Сиғмас сумкасига сўнг хариталар, 
Билади бу сарҳад Ватанга тордир. 
Кўз қиримла боқаман, ёш зобитимда, 
Кўҳна кишиларнинг ғурури бордир. 

Биз этаолмадик тупроқни Ватан, 
Қай вақти айланар бахт ғилдираги. 
Менман... 

куртка эди... 
хотиралар бор, 
Орада тушимга кирар Ҳакари*. 

Юз тутиб кетаман нурларга сари, 
У вақтлар, иномим пажмурдахолди. 
Мени хотирламас ҳарбий либосим,
Эндиги умидларим ўғлимга қолди. 

Шу ерда охирлади менинг эртагим, 
Кўкдан олма эмас, юлдуз тушар,-боқ... 
Қанча чорласамда... 
у либосимни
Менинг курткамдан чиқмас у ушоқ**

ҲАҚ ҲАҚИДА ШЕЪР

Ҳамма нарса боғлиқ экан чамбарчас,
Тоғнинг дара, даранинг тоғ ҳаққи бор.
Бўстонга тош, боққа таёқ,- қайдадир, 
Боғнинг оғоч, бўстоннинг тоғ ҳаққи бор. 

Ошиқ отсак ё тутмайди, ё тутар, 
Терс ўйин бу, ким ютқазар, ким ютар... 
Ғамза отар, қораси оқ булутга, 
Кун ёришмоқ, ой тутилмоқ ҳаққи бор. 

Кўмирмиди жаҳаннам кулин,-таги? 
Саховатдир фақирнинг бўш  чўнтаги
Айбсиз эрур баъзан жохил ҳам мутлоқ,
Ҳақсизнинг ҳам,  ҳақ чиқмоққа ҳаққи бор. 

* Ҳакари-Ҳакари номли дарё номи
** Ушоқ-бола маъносида

Ким айтганди қўлларингни мендан уз? 
На тун эди, на оқшомдир, на кундуз.
Келдик бу ҳам бир йўл эди эгри-дуз*,
Ўғрининг сўл, тўғрининг ўнг ҳаққи бор.

Озми-кўпми умр ўтди сафосиз,
Яшамоқнинг тоти йўқмиш жафосиз.
Нега сендан ҳафа бўлай, вафосиз?
Ҳар кимсанинг унутилмоқ ҳаққи бор!

ИЧИДА

Бундай сиқилишнинг сабабин топмай, 
Чормихга тортилар одам ичида. 
Қаерга бош урсам ғамга ботаман, 
Ё четда қоламан, ёки ичида. 

Ёришган тонгга шом тўлади бўҳтон, 
Одам ўз-ўзидан бўлар ҳижолат. 
Ози   кифоямдир, у ҳам бўлар дард, 
Кўчага чиқсам ҳам ғамнинг ичида. 

Орага кирганларнинг мўлжали бўлдик. 
Одам отганларнинг мўлжали бўлдик,
Халқни сотганларнинг мўлжали бўлдик
Юрак бўлса мен ҳам сотай ичида?! 

Чиқди ҳаромилар ҳақнинг йўлига, 
Асли ҳалол қолдими, ҳалол бўлгани?! 
Менман истагингдан сургун қилинган,
Орзу ҳам қолмади ётсам ичида. 

* дуз-тўғри, текис маъносида

Ҳеч вақт айланмади чинга бир рўё,
Аччиқ ҳақиқатга арзимас, минг битта рўё. 
Балки қисмат бўлар бир ширин рўё, 
Шунда  ётмоқ бўлар роҳат ичида... 

Ёки...  Бу балонинг ҳеч дармони йўқмиш, 
Хоиннинг нафи бор, матлаби йўқмиш. 
Бундай сиқилмоқнинг сабаби йўқмиш, 
Йиғиб дардларимни отай ичимга.. 

СУРАТЛАР ЙИҒЛАМАС

Мендаги тўзимга ҳайратланма сен, 
Мен бунда тўҳтаган суратман жонли.
Ҳой бола, нари кет журъат қилма сен.
Сен чекаолмассан азобларимни.

Одам сифатида, одам тўнида,
Одимлаб,чарчаган қабртошман мен.
Қабртош устида сурат фонида
Намланиб қуриган кўз ёшиман мен. 

Қабр сукунати менинг сукутим,
Самоларнинг сабри сабримга етмас. 
Йўлдан ўтганларга кўрсатма мени,
Одам мозорларга бармоқ узатмас. 

Йўқ одамга мозорнинг  тонги-оқшоми,
Мозор дунёсининг замони бўлмас. 
Қандай ўлган бўлсам, шундай қоламан,
Қабртош устидаги сурат қаримас. 

Нари кет, мен ҳам йиғлагум ғамдан,
Бирдан созланаман кўз ёш устида. 
Уввос солиб йиғлаб бўлмаганидек,
Суратлар ҳам йиғламас қабр устида!

ИБРОҲИМ ИЛЁСЛИ-
Озарбойжон Ёзувчилар уюшмасининг аъзоси,шоир

ТАНҲО СЕН КЎНГЛИМДА...

             «Қалбингда жойим йўғу,кўксингда қайдам?»

Қалбим тепасида қурилган тахтинг,
Кўксимнинг устида жойинг аниқ, бор..
Танҳо сен кўнглимда, бу кеча ҳаққи,
Ва бир сенсизликнинг ситамлари бор.

Кузак япроғидек сарғайиб сўлдим, 
Устимни ёпмоққа қорли қиш келар. 
Қурбониман мен, қонли қисматим,-
Балоли савдолар мен томон келар. 

Сен ҳам хуш келибсан, марҳамат қил, ўт,
Кўнгил овчисининг ўрни бошдадир. 
Менинг каби шикор кўрибсанми ҳеч?-
Менингдек шикорнинг ўрни бошқадир. 

Раҳм қил, сўкилди жонимнинг сабри,
Руҳимнинг қалъаси боқишларингда. 
Малак "гуноҳ" и бор, шайтон "савоб"и, 
Золимнинг боласи боқишларингда.

Мен ишқ асириман, гул савдолиси,
Бирдай булбулларга келар ҳасадим.
Мен ишққа тушганда тушгум жон билан,
Чиққанда қолади қуруқ жасадим .

Қалбим тепасида қурилган тахтинг,
Кўксимнинг устида жойинг аниқ, бор..
Танҳо сен кўнглимда, бу кеча ҳаққи,
Ва бир сенсизликнинг ситамлари бор.

ОДАМНИ БУНЧАЛАР СЕВМАСЛАР

Одамни бунчалар севмаслар, 
Бу қадар севилмас одам. 
Мен ҳам бир нафснинг қулиман, 
Авлиё эмасман, мен ҳам..

Ҳар сўзимда ҳақ десамда, 
Бири бўлса, бири бўлмас. 
Сени қандай ишонтирай?-
Кўкда бўлган, ерда бўлмас. 

Гоҳи ойдан ёруғман мен, 
Гоҳ қоронғу бир кечаман. 
Бу не сўздир, сўраяпсан,-
Билолмайман мен қандайман? 

Қоратикан кўрганмисан, 
Баҳорда чечак очганда? 
Сариқ рангли бинафшалар, 
Остида атир сочганда? 

Мен севаоламан фақат, 
Севилмоқ...  Мен учун эмасдир. 
Кел, менга яхшилаб боқ, 
Кўрсанг, кўрмасанг ҳам басдир!

МЕН ГЎЗАЛ ЭМАСМАН... 

Сен гўзал эканлигинг билмайсан, хоним, 
Сўзларингдан чаман, чўл атри келар. 
Бир бора телефонда сасингни туйдим,-
Бир йилдир, кафтимдан гул атри келар. 

У менман-номига заиф,ҳаволи,
Терс боқишларинг сўзлатар лолни...
Сенинг ҳасратинга дуч келсам агар,
Келар кўзларимдан Марал кўл атри.

Хаёлимда бирдай қиёфанг турар,
Унутмасман-чалинар Исрофил Суру...
Бу қора савдодан,кўзимнинг нури,
Иброҳим ифорли Кул атри келар.

АЯЗ АРАБАЧИ-
Озарбойжон Ёзувчилар уюшмасининг аъзоси, шоир

*** 
Бир қиш куни жон тўладинг ажалга, 
Оғир бўлди сўнг ҳирожинг, ай онам. 
Музлаб қолди эшитиб бу хабардан, 
Умр дўстинг, кўнгил тожинг, ай онам. 

Бир сўз борми топиб ёзай қоғозга, 
Оғу келар, заҳар келар оғизга, 
Энди борми на ўғилу на қизга, 
На отамга эҳтиёжинг, ай онам.

Йўқдир энди ҳеч нарсага қудратим,
Гандираклар оёқларим, шиддатим,
Қўлларимнинг аёзида титрайди, 
Гул рўмолинг, терли сочинг, ай онам. 

Қор ёғибди баландликлар қошига, 
Нима сўзлай мозорингнинг тошига,
Йиғилишиб у дунёда бошинга,
Севиндими, онанг, синглинг ай онам.



23 BB

Қаҳратонда совуқ урар кўнглимни,
Ғаминг минг бор йиқиб қурар кўнглимни,
Бундан буён не кўтарар кўнглимни,
Менинг каби руҳи очинг, ай онам.

Сасинг келар-бунчалар аза бўлмас!,
Бу қадарки-ўғил дардга босилмас..
Бирда бундай ширинликдан осилмас,
Ҳовлидадир, шипда-сочинг ай онам.

Отам гўё бардамлигин сақлайди,
Туриб-туриб гўдак каби йиғлайди,
Етти ердан юрагимни доғлайди,
Ҳар боққанда қўл оғочинг*, ай онам.

Нелар кўрдим нaрх ўзгарган бозорда,
Бир бор қачон кўришамиз, қайерда?..
Ҳеч бўлмаса ухлаганинг мозорда,
Камайдими оғриқ-дардинг, ай онам..

***
Ўлмоқ  истасанг гар, қўнғироқ айла, 
Сени бир сеҳрли сўзла ўлдиргум. 
Бир оз қўл теккизгум асабларинга, 
Бир оз чида дегум, тўзла ўлдиргум. 

Ўйингдан не ўтса, тортинмай сўзла, 
Асл ҳақиқатда мени ўзинг бил. 
Ахир сендан ўтиб менинг қўлимдан. 
Ўлмоқ у қадар ҳам қўрқинчлимасдир. 

* 

Менга таниш бўлсин сен кечирган ҳис, 
Ўлмоқ истаганда гўзал кийиниб, чиқ. 
Сени ўлдирмоқнинг бир усули бор-
На жаллод тўнкаси, на дор, на чормих. 

Ўлмоқ истаганда қатъий қарор бер, 
Етгум манзилинга эсган шамолла. 
Югур далли каби, осил бўйнига, 
Ўлимни қарши ол очиқ юракла. 

Қанотини керсин сокин бир оқшом, 
Очсин қўлларини бир қудуқ, қуйи.
У тотдан, у таъмдан, у ширинликдан, 
Оқсин ўлмоқ учун оғзингнинг суви. 

Ҳеч нарса хотирлама, ҳеч не ўйлама, 
Илиқ кўз ёш билан кўзларингни юм. 
Беш-олти рангбаранг балиқ қулоғи.. 
Ва бирдай бир ховуч намроқ, майда қум.. 

Ўлмоқ истаганда тегин расмимга,
Титрасин олдиндан оёғим қўлим.
Ўлмоқ истаганда ёпил сукутга,
Сасингни узоқдан эшитиб келгум.

Тугат қалбингдаги олиш-беришни,
Сен мени ҳаётда ҳеч кимга берма.
Ўлмоқ истаганда қўнғироқ айла,
Шундай ўлдирайки, ҳеч қачон ўлма..

* * *

Охири вақт топиб учрашдик, мана, 
Бир кунлик нуқта қўйдик ҳасрату, ғамга. 
Бошқа келмасанг ҳам  ташрифинг ила,
Қолдинг унутилмас хотираларда. 

Анчадан ёнгану, сўнган шам каби, 
Ҳар истак бундайин севгига етмас. 
Ўзинг билганингдек сендан олисда, 
Нетайин кўнглимнинг вулқони сўнмас. 

Алдай олмагайсан бир табассумла, 
Кўнглим ҳар сочингдан нағма истайди. 
Дединг юрагимда қўрқув ҳиси бор, 
Бироқ оёқларим келмоқ истайди... 

Келдинг, мен истаган пайтда келдинг, 
Тик туриб, тўҳтадинг ўнгимда жиддий.
Сочим сочларингга қоришди бирдан,
Қўлим кафтларингнинг ичида қолди...

Айтсам, ишонмайсан, хаёлларимда,
Сажданга тургандим балки минг бора.
Қўрқув йўқ, ушлашиб қўлларимиздан,
Югурдик кимсасиз ҳавзалар ора...

Соҳиллар нам эди ёноқларингдек,
Денгиз жўшар эди кўз ёшинг каби.
Орада ичимга қўрқув ҳам тушди,
Тўлқинлар дарғазаб қардошинг каби.

Қўлларинг кўксимни варақлаганда,
Кесилди нафасим, битди бардошим
Басталар тўкилди дудоқларингдан,
Тўлди нағмаларга умр китобим.

Сен бироз йиғладинг, мен ҳам чалкашдим,
Дедим кўз ёшинг кумуш, зар эди.
Биз шундай бир онни яшадик, бирга,
Лаҳзаки, бир бутун умрга тенг эди.

Кейин сен бошингни сийнамга қўйдинг,
Кипригинг сийнамга найза санчарди.
Ғазаби пасайганди тўлқинларни ҳам,
Денгиз аста-секин мудрамоқдайди.

Бир ишқнинг энг ширин ҳикоятини,
Тилларанг қумларнинг устига ёздик.
Дунёни шу қадар унутгандикки,
Пиршағи* томонда йўлдан адашдик.

Бор эди қалб овлаган бошқалари ҳам,
Бор эди,инкор этдим, сени танладим.
Ваҳима эмасди йўл миршаблари,
Қизил чироқлардан йўлни бошладим.   

* Пиршағи-Озарбойжондаги қишлоқ но

ГУЛУ ОҚСАС-
Озарбойжон ёзувчилар уюшмасининг аъзоси, шоир

 
КЎРДИНГ УШИЯПСАН...

Кўрсанг, зулмат чўкар оламга,
Кўрдинг, оқшом тушди, хавотир олма. 
Бир сокин туш эди бутун тун бўйи,
Қанчалар имкон бор роҳат ол, ухла...

Бир фурсат ғафлат ичра қолганда борлиқ,
Саҳарни дунёга келтирар Қуёш..
Уни овутмоққа шошади ҳамма,
Шу кўйи қайтадан тушади оқшом.

Яна қоронғулик босар дунёни,
Қани туққан Қуёш?Гўдаги қани?
...Кўрсанг ҳар тарафдан қўлинг узилар,
Кўрсанг ушияпсан, исит ўзингни...

АЗИЗИМ...

Азизим сен,шукур қил,
Ўлсанг ҳам бошинг узра,
Пахта булут бор,тош эмас...

Севги бор,аччиғи бор
Боқма қайдан учмоғи бор-
Юрак ошиёндир,қуш эмас...

Нима қила олардим, сенсиз?!
Ҳа истайман,ўлай сенсиз-
Лек кўрдим,бу менга эп эмас...

Бу ҳам менинг толейимдир,
Кўзим Тангри тахтидадир-
Унинг жойи бўш эмас...

БИЛМАДИМ

Тонг жойи – 
туннинг кўкда ўт туташган бағридир. 
Хабаринг борми?-
Билмадим.
Қўйма япроқ шамол устунига
Боғлиқдир. 
Хабаринг борми?-
Билмадим... 
Юрагинг-ички эшигинг Сени, 
Оч кўрайлик, ниманг бор
идишингда сенинг?! 
Умр-кун бўлинган... қолдиққа Лек сени сақлади. 
Хабаринг борми?-
Билмадим... 

Ҳар биримиз бир жон қарздормиз ўлимга, 
Ўлсак ҳам тополмаймиз
қарор ўлимга. 
Тангри синдирмас бизни... 
Йўқлайди ўлимгача .
Хабаринг борми?-
Билмадим... 

Мен хорғин дарахтман
Лек, бу дунёда ҳеч кимга айтмадим... 
Агар у дунёда сўрсалар: 
сен кимсан?-дея,
кўзни юмиб, оғзимни очаман!
Дейманки: 
Остингдаги ўтирғичда бирор марта ўзи ўтирмаган
хорғин дарахтман... 

НУҚТАЛАР

Тилимдан тушмас бир ном
нуқталар. 
Тангридан гўзал жаллод
нуқталар.
Дармонимнинг дардидир
нуқталар,
Қонимнинг орасида
нуқталар.
Ел елгунча тўкилар
нуқталар.
"Кўк" саволга букилган
нуқталар
Қалам-вароқдир бирдай
нуқталар
Кўкда Аллоҳ бўлса, ерда 
нуқталар..  

АЛИЗОДА НУРИЙ-
Озарбойжон Ёзувчилар уюшмасининг аъзоси,шоир 

КЎРДИМКИ, БИР ДАРАХТ АСТА УҲ ТОРТАР
 
Хазонлар тўкилар ичимга менинг,-
Менинг юрагимда кузакмиш дема.
Мени бу дунёнинг ёдига солган, 
Кўпдан унутилган у қизмиш дема. 

Бу йўл қайга бундай кўчини тортар? 
Ўлим ҳам кафаннинг учини тортар. 
Боқдимки, бир совуқ ичини тортар. 
У ҳам менинг каби ёлғизмиш дема. 

Ютган ҳаволарим ичида таъминг, 
Ёняпман-бир исин ушиган хоним. 
Камалак ясадим, у ҳам учмади
Бу ҳаёт нам тортган қоғозмиш дема.. 

СЕНИНГ НОМИНГА ШАҲАР

Мен сенинг номинга шаҳар қурганман, 
Бугун ном қўяман кўчаларинга. 
Ўтириб шаҳарни туморлаяпман-
Сочингни ёярсан кечаларига... 

Бошқа шаҳарларга ёмон дард бўлди, 
Ютар ғуссасини тутун шаҳарлар. 
Мен сенинг номинга шаҳар қурганда,
Қочди харитадан бутун шаҳарлар... 

... Кел, ўз шаҳрингни кўрсатай сенга, 
Олисларда эмас, ёнингда кўнглим.
Мен сенинг номинга шаҳар қурганман, 
Шаҳар бош майдони-менинг юрагим. 

... Қурдим юрагимнинг соҳилларига,
Қўрқдим-кўзларимнинг четидан ўтар.
Қалъа эшигиман мен бу шаҳарнинг-
Фақат сенинг номинг эшикдан ўтар... 

Тангри бу шаҳарга сени шоҳ сайлаб, 
Фарқи йўқ-саройи, ё тахтими бўлсин. 
Бир шаҳар қурганман сенинг номинга, 
Сабаби, ишқнинг ҳам пойтахти бўлсин... 

... Эшикни кун очар, деразани ой, 
Бир ёни кундуздир, бир ёни оқшом. 
Нетай, сенга дунё бера олмадим, 
Сенга СЕВГИ номли шаҳар қурганман. 

Кириб бу шаҳарни кезаман баъзан, 
Чиқмоқ истаганда кимдир дейди "қол".
Сенга дунёдайин шаҳар қурганман, 
Боқ, сенга бу "шаҳар" ҳеч бўлмагай тор..

СЕНИ АЛДАГИМ КЕЛАР

Бир алланинг тиззасига, 
Бош қўйиб ётмоғим келар. 
Тупроқда сузишни ўрганиб
Денгизда ботмоғим келар. 

Бу қандай овчийди ахир-
Тепкида асир бармоғи? 
Шундай боқар, менга у қуш,
Ўзимни отмоғим келар. 

Умр обкетди вақтимни, 
Бу дунё тор ўтоқмиди?! 
Юз йилдир ётган бахтимни, 
Бугун уйғотмоғим келар. 

Бу топилманг лаълдир дея,, 
Саболар гўзалдир дея, 
Бу дунё ўзгарди дея, 
Сени алдатмоғим келар...

ГАШАМ НАЖАФЗОДА-
Озарбойжон Ёзувчилар уюшмасининг аъзоси, шоир

МЕН СЕНИ СЕВАМАН, ЎЛМАЙСАН ҲЕЧ ВАҚТ

Борақол, оппоқ болишинга сочларингни тўк,
Кўзларингни юм, қўрқув босмасин,
Сен Аллоҳ, кўксингдан қўлларинг оч, тўк, 
Сен ўлмоқ фикрингни бир томонга қўй. 
Кўзингни юммоққа қўрқяпсан, қўзим, 
Мен сени севаман, ўлмайсан ҳеч вақт. 

Кўрдинг, мен деганди дунёнинг иши, 
Кўнглинг истаганинг миллион қўлни тут. 
Қора кўзларинга илашса ўлим,
Қўрқма, 
Мен сени севаман, ўлмайсан ҳеч вақт. 

Қўрқма, тепангдадир кўзим ҳамиша, 
Ўлим бир тукинга тегина олмас. 

Қўрқсанг, кел тушайлик тупроқ устига, 
Тушайлик яланг оёқ юрайлик бир пас. 
Тушайлик поездлардан, тайёралардан, 
Тушайлик туфлилардан, мартабалардан, 
Тушайлик тупроқ тотсин оёқларимиз, 
Қўнайлик чечакларга, гулларга обдон.
Агар оёқяланг юраолсак бас,
Тушиб ортимиздан келар одамлар. 

Ҳали карвондамиз, тайёрадамиз, 
Ҳали ўқ устида, бомба устида. 
Не бўлса ҳам, 
Мен сени севаман, бор хотиржам ёт. 
Юрагинг оғриса, поезд йиқилса, 
Тайёра сирпанса кўкнинг юзидан
Қўрқма. 
Мен сени севаман, ўлмайсан ҳеч вақт, 
Ўлмайсан ҳеч вақт.

БИЛДИНГМИ?

Тўлиб ёмғир томчисига
Деразангни севдим,
Билдингми?- билмадим.
  Кўзингдан сархуш бўлиб,
Йиқилдим юрагинга
Кулдингми? - билмадим.

Ўзимиздан аввал,
Эшикда оёқ кийимимиз,
Қўша тўҳтаганини севдим,
Сен ҳам севдингми? билмадим.

Сен ётган юрагимга
Бошимни савол,
Қўлларим нидо каби қўйилганини
Биласанми? - билмайман.

Қўлларинг булут каби,
Соя солар,
Сочларимнинг нурига,
Балки оқшом томон ёмғир ёғар,
Хабаринг борми?- билмайман

ҲАЁТ

Ўйлаб-қарор қилдим
Қарор қилиб-ўйладим бир оз,
Ҳаёт бир тош каби пешонамга тегди.

Одамни йиғлатармиш севги дегани,
Қизларнинг гўзали ташлаб кетармиш.
Севилиб-севилиб отилган ўғлон,
уйғонган гўзал,
Уйғондим, буларнинг ҳаммаси неучун эмиш?
Севмоқнинг қоидаси бўлармиш дема,
Кетмоқнинг, келмоқнинг йўли бор эмиш.
Оловдир, денгиздир севги дегани,
Оловга, денгизга қиз келмас ахир,
Оловдан одамга уй бўлмас ахир.

Севмоқнинг қоидаси бўлармиш дема,
Бу йўлни билганга қизлар дуч келар.
Гўёки муҳаббат дарс каби нарса,
Уни ёдламоқ, ўрганмоқ бўлар.

Ўйлаб-қарор қилдим,
Қарор қилиб-ўйладим бир оз,
Ҳаёт бир тош каби пешонамга тегди.

САҲАРЛАРНИНГ БИР САҲАРИ

Саҳарларнинг бир саҳари,
Аллоҳ узатар қўлини кўкдан,
Бир текис тортади ернинг бошига.
Сарҳадлар учажак,
Қушлар тушажак.
Узун тўптўла ракеталар,
Бир онда тупроқ бўлажак.

Аллоҳ тортгунича қўлини
Байроқлар япроқ бўлажак.
Аллоҳнинг ердан топгани,
Бир норасида гўдак бўлажак.

Улуғ Тангрим тортгунича қўлини,
Бизни тупроқ билан битта қилажак.
Фақирни борларга тенг,
Жаллодни маҳбусла битта қилажак.

Улуғ Тангримнинг қўлига,
Ракета тўлажак, тўлажак.
Кўкка бўйлаган иморатлар
Гўдак холида бўлажак.

Тангрим гўдакни олиб қўлига,
Ҳар нени унинг сасида қуражак.
Соатимиз гўдак ила ишлаб,
Юрагимиз унингла уражак.

Саҳарларнинг бир саҳари,
Бизга шундай дарс бўлажак.
Миллат инсонга дўниб,
Бутун тиллар сас бўлажак.

 РАФАЕЛ ТОҒИЗОДА-
Озарбойжон Ёзувчилар уюшмасининг аъзоси, шоир

КИМСАСИЗ УЙЛАР

Аллоҳим, бу уйда ким қолажак, ким? 
Бу уйнинг юкини ким кўтаражак? 
Ўз ичига тортиб ғам ҳавосини, 
Бу сўнган ўчоқни ким ёндиражак? 

Совуган ўчоқда дардли косовлар,  
Синиқ,яримта умрга ўҳшар. 
Қорайган деворни бағрига босган, 
Нозик хотиралар кўмирга ўҳшар. 

Эгасин излаган бу қора хаёл, 
Қулоғи кесилгудай ер сўроғига. 
Тикиб кўзларини ғариблар каби
Боғлиқ эшикларнинг лол дудоғига. 

Эгасиз уйлар ҳам бир одам каби, 
Бир уй ҳам шундайин етим қолажак. 
Иссиқ нафасларга муҳтож уйларнинг, 
Боғлиқ эшикларин тўрлар олажак. 

Аллоҳим, бу уйда ким қолажак ким, 
Сукутда туғилган замон ичида. 
Дарди ўзи каби нам тортган уйлар, 
Интизор ичида, гумон ичида.. 

КЎЧАМИЗДАН

Сенинг ҳасратингла ай нозли гўзал, 
Ёнган кўчамиздан ўтяпман энди. 
Менла суҳбатлашган хотиралардан, 
Тинган кўчамиздан ўтяпман энди. 

Дард чалар, ғам чалар созингнинг сими, 
Қўл урсанг йиғлайди нозик тилсими,
Сенинг ишқинг каби, юрагинг каби, 
Музлаган кўчамиздан ўтяпман энди. 

Қолдими бу кўчада энди тиргагим, 
Синди торли созим, йиғлаган найим, 
Бир кун қўлларингда шоир юрагим, 
Синган кўчамиздан ўтяпман энди. 

Чидадим ҳар зулмга, дедим ғам эди, 
Кимлар бу кўчадан келиб кетмади, 
Менинг тортганларим азоб, дард эди, 
Қонталош кўчамиздан ўтяпман энди. 

"Симиллаб" дард кезар кўксим устида, 
Тошим тўҳтамади тошим устида, 
Етиб оқ булутга бошим устида, 
Қонган кўчамиздан ўтяпман энди.

КУЗАК ОҚШОМИ

Учди кўк юзидан, учди юлдузлар, 
бу кеча кўкларда инъом қолмади, 
Ой ҳам чекинибди ўз ётоғига
қоронғу кечада одам қолмади. 

Ўтоқда қорайган соя йўқолиб, 
эриб-эриб кичрайди оқ шам, 
манглай вароғига ёзилган ёзув
кўзгуда ўқилар ҳар саҳар оқшом. 

Япроқлар тўкилар кузак оқшоми
баҳорга учайлик кумуш қиш қолиб, 
қўлимда ифорсиз кузак гуллари, 
кўнглимни оқ-оппоқ муҳаббат олиб.. 

РАМИЗ КУСАРЧАЙЛИ
Озарбойжон Ёзувчилар уюшмасининг аъзоси, шоир

ОЗАРОБОЙЖОН БАЙРОҒИ

Сени васф этмоқ учун етар, қудратим етар, 
Юлдузингни, ойингни, кўкда малаклар ўпар, 
Ҳар рангингда "ё жангчи, ёки шаҳид"  мен битар, 
Сен эй истиқлолимнинг абадият санчоғи,-
Озарбойжон байроғи! 

Ёғийнинг минг ҳийласи сурон, ёлғондан ўтар, 
Сен санчилган баландлик минг-минг юракдан ўтар, 
Тоғлар ўйнар заминда, тошлар элакдан ўтар, 
Самонинг нур ёмғири, ерларнинг кўк белбоғи,-
Озарбойжон байроғи! 

Сен Оразнинг, Самурнинг умидига беландинг, 
Дарбанднинг дард қичқирган сукутига беландинг
У томонда Савалан, бу томонда Шоҳ тоғи, 
Озарбойжон байроғи! 

Жангида жавлон ерим,жавлонда жон еримсан, 
Битимда гулчамбарим, урушда қон еримсан, 
Сен менинг онт еримсан, менинг иймон еримсан, 
Денгиз тўлқинларининг елпиғичдек япроғи,-
Озарбойжон байроғи!

Сенсан озодлик ишқим,сенга Ҳурсан,-дегайман,
Сўнги нафасимда ҳам сенга шеърлар битгайман,
Шушада сен қўнган у, тошларга пир дегайман,
Кўзларимга сургайман соянг тушган тупроқни,
Озарбойжон байроғи!
Озарбойжон байроғи!

               * * *
Чиннигул энди қонмас, 
Оҳ эмас Хари булбул, 
Энди ғамнинг тахтида, 
Шоҳ эмас Хари булбул. 

Чиннигул гул байроғи, 
Хари булбул ой пора, 
Чиннигулни шарҳлама, 
йигирманчи январга! 

Чиннигул жанг руҳидир, 
Хари булбул Ғалаба.
Икки гул посбон эрур,  
бу муқаддас масканга! 

Хари булбул қайтибди,
Шушага ўз ерига.
Энди Чиннигул қайтсин,
Ишқнинг кўнгил ерига...

Чиннигул энди қонмас, 
Хари булбул кўз ёши, 
Икки гулдан бўйланар, 
Ватаннинг қон ёддоши!..

НОЗИМ АҲМАДЛИ-
Озарбойжон Ёзувчилар уюшмасининг аъзоси, шоир

БУ ДУНЁДА ЎЛИМ ЙЎҚ

Кўзларинг тўлиб ёшга,
Ол ёноқларинг болдайин, 
Қўлингни қўйгин кўксимга, 
Кўр, юрагим не холдадир. 

Билмам кўнглим на истайди, 
Ҳасрат мени чунон еди. 
Эшигим ким қоқар энди, 
Ҳамон кўзларим йўлдадир. 

Мени ким топиб, киритар, 
Бу ғариб дардни эритар. 
Бир умр қолиб нарида, 
На ўнгда у, на сўлдадир.
 
Руҳим бор, жисмим йўқдир, 
Ёнаман лек кулим йўқдир. 
Бу дунёда ўлим йўқдир, 
Кимлардир бизни алдатар. 

ИСМИМНИ КИМ ҚЎЙИБДИ

Бу ерлар қандай гўзал,
Бу ерлар ўрмон эмиш. 
Муз булоқлар ёнма-ён, 
Дарадан тўшга эмиш. 

Ким қўйибди исмимни, 
Сийнам ўйиқ-ўйиқмиш. 
Мени бир оҳ уйғотди, 
Оҳим бир ойна эмиш. 

Руҳим минг йиллардир бор, 
Ҳасратим девор-девор. 
Дарвешман диёр-диёр, 
Руҳим бинафша эмиш. 

Йўллар, узоқдир йўллар, 
Қор, қаҳратондир йўллар, 
Келмасанг руҳим сўлар, 
Севги бир ташна эмиш. 

Тоғларнинг боши қордир, 
Кузакнинг ёзи бордир. 
Умрнинг нози бордир, 
Дунё шундай гўзалмиш. 

 ЙИҒЛАГАН МАЛАК

Қайси кўк юзидан учиб келибсан, 
Тизларин қучиб йиғлаган малак. 
Сўзламоқ истайман тилим тутилар, 
Оғзимни, тилимни боғлаган малак. 

Сенинг не дардинг бор, ахир билмайман, 
Кўз ёшинг тўкилар тизинг устига. 
Менга бир пат бергин қанотларингдан, 
Артай кўз ёшингни юзинг устидан. 

Кўзларини юмиб йиғлаган малак, 
Сенинг ҳам юлдузли самонг бор эди. 
Бунда ола қарға бола очмагай,
Сенинг Ер юзида ниманг бор эди. 

Кетгин осмонинга бунда ўларсан, 
На ҳавонг етмайди, на ёки сабринг. 
Ўлсанг бир дарага отарлар сени, 
На ўрнинг билинар, на ёки қабринг. 

Ё кесиб отарлар қанотларингни, 
Ёки қаерларга қўярлар сени. 
Билсалар қанотинг яхши пул бўлар, 
Олиб тириклайин сўярлар сени. 

Қайт осмонинга йиғлаган малак, 
Оппоқ қанотларинг синмасидан кет. 
Бунда ҳеч ким сени тушунмаяжак, 
Кўзларингни ёши қуримасдан кет. 

ОРЗУЛАРИМ САҲАРИ

Юз йилларки йўл кетаман, 
Кўзим очилгандан бери. 
Бошим ўт бўлиб туташар, 
Ёндирар пешонам тери. 

Ҳам булутман, ҳамда шамол, 
Патман қушнинг қанотида.
Билмайман нечун бундайман, 
Бир суягу, тери битта.

Дард оқариб чўзилмади, 
Оппоқ ипга тизилмади. 
Ҳасрат неча йил битмади, 
Қани ҳасратимнинг ўрни. 

Тоғларим дард-ғам маскани, 
Недир фалакнинг синови,
Ёғий йиғноғидир, тўрт ёним, 
Тўрт ёним душман девори. 

Қуёш оқшом чоғидадир, 
Дард ўлим оёғидадир. 
Дейдиларки, яқиндадир, 
Орзуларимнинг саҳари

ЭЛЧИН МИРЗАБЕЙЛИ-
Озарбойжон Ёзувчилар уюшмасининг аъзоси, шоир

                         * * *
Бу ишқ хужрасида дуом яримта, 
Манзили билинмас, номи билинмас... 
Менинг юрагимнинг тубсизлигидан,
Чўғ олган ўчоқнинг ўти билинмас. 

Балки умидларим оёқялангдир, 
Балки, улар ўзидан қочар...
Топилмас.
Бир ишқ нола чекар эшик ортида
Синиқ қулфимга очар топилмас.
Ичимда эриди бир юрак менинг,
Шам бўлдим дунёнинг кечаларига.
Бошига кўтариб бир шамол мени
Отажак Бокунинг кўчаларига.

Ўтажак устимдан хорғин оёқлар,
Дардимга салом ҳам бермаяжаклар.
Тупроқнинг устида, тознинг ичида
Тангри севгисини кўрмаяжаклар...

Бир ишқ ҳужрасида дуом яримта-
На сен эшитасан,
На мен биламан.
Маъбади вайрона,ҳужраси учуқ
Бир ишқни ўзимга кафан биламан.

Чарчадим эшикни қоққан шамолдан,
Ушитар бу совуқ уй мени,Тангрим.
Сен ҳам менинг каби танҳо,ёлғизсан-
Сев мени,
Сев мени,
Сев мени Тангрим!...

СЕНСИЗЛИК

 Кел, гулим...
Етимдир бу эшик сенсиз...
Оёқ сасларингга ташна даҳлизман.
Ҳозиргина кетдинг-ку, бироқ
Мен яна сенсизман....
Яна сенсизман.
Мен яна сенсизман....
Бу сенсизлигим
Аввали айрилиқ, сўнги – айрилиқ...
Бир қисмат ўстирдик кўз ёшлари-ла
Нафаси айрилиқ, хуни – айрилиқ...

Адашдик бу ишқнинг кўчаларида,
Сўлга йўл олдигу, ўнглардан чиқдик.
Бир нафас олгандик кўкрак тўлдириб,
Дема...
Чекканимиз оҳлардан чиқдик. 

Майлига...
Севгидан туғилса бир оҳ,
Қолайлик бутунлай шу оҳга ботиб.
Севмоқ гуноҳ бўлса,
Севилмоқ - гуноҳ.
Кел гулим...
Яшайлик гуноҳга  ботиб..

                          * * *

Бузма бу кечанинг сенсизлигини, 
Бу жой сўнг манзилим, суянган жойим. 
Ичимга тортганман сассизлигимни-
Бу сукут охирги сиғинган жойим. 

Бу сукут сўнг бора очилган эшик... 
Балки сўнги сўзим дудоқларимда... 
... Кузакни кутган япроқлар каби
Осилиб қолганман дудоқларингдан. 
Осилиб қолганман дудоқларинга
Илинган битта сўз,кўз ёши, Одам. 
Кўксинга, сеҳринга, ёноқларинга
Босилган бир совуқ тош каби, Одам, 
Қатл тўнкасида, дор оғочида
Энг хуррам... 
Энг бахтли бош каби, Одам... 

Энди менсизликнинг кунботар вақти,
Энди менсизликнинг кузак оқшоми. 
Мозорим устидан хотира каби
Олиб кетганинг у синиқ шамни
Ёндир, нафасингнинг ҳароратида



51 BB

Нам тортган сояси титрасин бир оз
Дўниб танҳоликнинг силуетида
Даҳлизда, эшикнинг остонасида... 
Мунгли йўқлигимга будрасин* бир оз...

... Бир кун даҳлизингдан ўчилур изим, 
Кўрасан аввалгидек бўлмайди ҳаёт-
Кундузлар сасимга буркан, азизим... 
Тунлари соямни сен қучоқлаб ёт. 

* будрасин-гандиракламоқ маъносида

СОБИР ЮСУФЎҒЛИ-
Озарбойжон ёувчилар уюшмаси аъзоси, шоир

МЕНГА БИР МАКТУБ ЮБОР

Ташналикда сув каби
Ёдга тушгум эҳтимол.
Билайин ўлмагайман
Менга бир мактуб юбор.

Сендан бошқа билган йўқ, 
Дардимга бир дармон ёз. 
Икки калима сўз нима, 
Эй кўзингга қурбон ёз. 
Кўпмас, бир вароқ юбор, 
Вақтинг йўқми, оқ юбор, 
Қўлларингнинг изини
Уйимга қўноқ юбор. 

Билай қайда сўларсан, 
Ай, бинафшам,ай гулим
Менга бир мактуб юбор, 
Билайин ўлмаганим.

ЁНОҒИМНИНГ АЖИН ТУШГАН ЕРЛАРИ

Умрим бўйи жойлаганман кўнглимга, 
Шамол урган, ёмғир ёққан ерларни. 
На қилсамда бузилганди, дарз қолди
Толейимнинг қарғиш урган ерлари. 

Этагида орзу, умид битирдик... 
У тоғларни қайдан қайга келтирдик. 
Кафт-кафт, қарич-қарич бой бердик, 
Бўйимизга қамиш тутган ерларни. 

Сўнг нафасим-
тумшуғимда дон қолди, 
Сийнам тоғ-тоғ, 
булут-булут, 
чен* қолди. 
Курагимга теккан тошдан ранг олди, 
Юрагимни нақш тутган ерлари... 

Ёдга тушди, 
ёдинг бўлди, қиз нелар!..
Очиқ айтсам, тоғ титрайди, дуз маърар, 
Дудоғимнинг юрак сўзин яширар, 
Ёноғимни ажин тушган ерлари...

* чен-туман маъносида

ҚОР

Сувсиз саҳро каби
узанган умринг
устига қор ёғар, 
бу не холдир, дўстлар?! 
Юрагимни сўкиб вайрона
қилар,
қўлларим бўш қолган
кўчадир дўстлар. 
Хато йўқдир
Аллоҳнинг ҳақ-ҳисобида,
келтириб бу қорни кўр қайга солди.
Мени ҳам,
сени ҳам,
у тилсизни ҳам,
бу малак сифатли йўлларга солди.

Ўзини деворга осибди расмим,
тилини ютибди девор соати.
Дарднинг соатида
бир қатор сонлар
Кўк юзи бу қорни қанчага сотар?

Кафтимда сиқдим
қор тўпламини,
қирқ йил аввалги қиз
Қайдан ўтажак?
Аллоҳим!
Бошимга тўкканинг тошнинг оғриғи
бошимга сепганинг
қорла ўтажак?

АСАД ЖАҲОНГИР-
Озарбойжон ёзувчилар уюшмаси аъзоси, шоир

ТУШ

Тўсатдан учиб мўридан, 
Елкамга қўнган қушга боқ! 
Сал қолди, елкам синарди, 
Қанотлари синибди, боқ! 

Буриб фалакнинг қулоғин, 
Не тонгки, кунботар келди.
Эллик беш йил кутган эдим, 
Нечун бунчалар кеч келди? 

Елкамга қўнган бу қушнинг, 
Ўнги бор, сўнги кўринмас, 
Юзимга нафаси тегди, 
Қаноти-қўли кўринмас. 

Кўз ёшимни донлаган қуш, 
Кимса йўқдир дон бергани. 
Отам келса, онам келсайди, 
Сенга иссиқ ин қургани. 

Йигит на она сутидан, 
На ота қонидан келур, 
Елкаларга қўнган қушлар, 
Тангрининг ёнидан келур. 

Сенга Ҳақнинг қуши қўнди, 
Баҳтиёр бўлиб бошинга! 
Тумшуғида сўз келтирди, 
Аллоҳдан янги ёшингда! 

Елканга қушлар қўнганда, 
Онанг бўлмас, отанг бўлмас, 
Магар қуш бўлиб учарсан, 
Унда сендан одам бўлмас.

ҚАЙТАР МЕНИ ДЕНГИЗЛАРГА

Тангрим сендан бошқа ҳеч ким, 
Кимлигимни билмас ахир! 
Дунё билан кетар бўлсам, 
Дунё йўлин бермас ахир, 
Қайтар мени денгизларга... 
Ё тош айла, ёки қуш эт! 
Обор мени бир рўёга...
Булут қилгин, ёмғир айла, 
Айлантир бир томчи сувга, 
Қайтар мени денгизларга... 

Денгизларнинг муҳаббати, 
Абадий ва тубсиз бўлар! 
Унда бари соф ва тоза, 
Унда бари салқин бўлар, 
Қайтар мени денгизларга... 

Тишим бўлсин марваридлар, 
Сув ўтлар сочларим бўлсин! 
Бўлсин Олтин балиқ дўстим, 
Сув париси ёрим бўлсин, 
Қайтар мени денгизларга... 

Юлди сув ўт сочларимни!
Селга бермоқни истайман!
Сув ўлими қандай бўлар?
Сувда ўлмоқни истайман,
Қайтар мени денгизларга...

Илгар Туркўғли-
Озарбойжон Ёзувчилар уюшмасининг аъзоси, шоир 

КУЗАК ШУНДАЙ КУЗАК ЭДИ 

Ўн етти" га энди чамбар ўрмайман, 
Орамизга кўп солибди даъвони.
Биласанки, "айрилиқ" қа тўзмайман, 
Ўзгартарсан "ўн саккиз" да ҳавони. 

Саҳарларим сочларингнинг рангиди, 
Қўлларимдан осилибди тонг юки. 
Бу ҳасратим олисларнинг жангиди, 
Сен ўйлама бу савдониннг сўнг юки. 

Тут нурдайин сен юзинга яна ҳам, 
Менинг қалбим қоғоз каби оппоқдир. 
Қоронғулик қаласанг ҳам сийнада, 
Исинмассан кузак шундай кузакдир. 

Жамладим мен, фақат битта, бирини, 
Кўнглим баҳор янги чечак очарди. 
Бу севгида истамасдим "икки" ни, 
Ишонч яна бир фурсатни қочирди. 

Умидларинг қолар бўлса талонда, 
Шимол ели сочларингни тарайди. 
Унутилар орамизда неки бор, 
Энди бизни хотиралар излайди. 

Чекинасан узоқларга яна сен, 
Хаёлларда айланасан юз ерни. 
Демасманки, шоҳлигингдан тушасан, 
Сақла бир оз, қайтмоқ учун юз ерни. 

Ахир ҳали орамиздан гур* сувлар, 
Бу кунда ҳам "Аллоҳ-Карим" дегайсан.
Хабар топиб, мени бир бор сўрсалар, 
Бирда "жоним", бирда" ёрим" дегайсан. 

"Ўн етти" га энди чамбар ўрмайман, 
Орамизга кўп солибди даъвони. 
Биласанки, "айрилиқ" қа тўзмайман, 
Ўзгартарсан "ўн саккиз" да ҳавони. 

ДЎСТ ДОҒИ ОҒИР 

Гўзал, ҳар азобни ўзим тортаман, 
Ҳижронни бўйнимдан осгани оғир, 
Ҳасратда, бир оз да тўзим чекаман, 
Тоғни тоғ устидан босгани оғир.

* гур-кучли, шиддатли

Тилингдан тушмасин, сўзингда сақла, 
Қаён кетар бўлсам ўзингда сақла. 
Бу кеча ҳам мени кўзингда сақла, 
Менинг кўзларимнинг ёстиғи оғир. 

Бўйитиб сақладим сенга шон ерни, 
Бир оз умид ерни, бир оз жон ерни. 
Сўкар зулматларни энди тонг ери, 
Йўл кутган кўзлар, маҳбусдир, оғир. 

Ҳар нозинг чекиши елкамга келмас, 
Энди Сари келин хушимга келмас, 
Қулфладинг, ҳар ўтинг эгнимга етмас, 
Урганинг ҳис-туйғунинг боштоғи оғир. 

Ўт-ўчоғинг сийнамда, даста гул бўлар, 
Ичиб ишқ жомини Илғор маст бўлар. 
Ёр ҳам ўз ёрила керак, дўст бўлар, 
Бевафо бўлса гар, дўст доғи оғир. 



61 BB

САХОВАТ ИЗЗАТИ-
Озарбойжон ёзувчилар уюшмасининг фаҳрий аъзоси, шоир

МЕН СЕНИ УНУТОЛМАДИМ

Сен мени унутдинг, ҳайрингни берсин, 
Мен сени унута олмадим гулим! 
Ёзаман севгишанлар ўқисин, билсин, 
Мен сени унута олмадим гулим! 

Ҳамон ёдимдадир, илк баҳор эди, 
Қўл етмас баландлик дала қор эди, 
Сени илк кўрганим ўша кун эди,
У кунни унута олмадим гулим! 
Мен сени унута олмадим гулим! 

Сезмадим баҳорни, ёзни бой бердим, 
Ўтмоқда ҳавойи ҳар умрим, куним,  
Унутдим нима бўлса сендан бошқани, 
Лек сени унута олмадим гулим! 

Ай менинг умримни омонин кесган! 
Менинг кунларимга шериксан нечун?
Кеча ҳам кундуз ҳам юрагимдасан, 
Мен сени унута олмадим гулим! 

Юрагим ич-ичимдан қайнайди менинг, 
Ҳасратинг ичимда ўйнайди менинг. 
Бир мисра тилимда оғрийди менинг-
"Мен сени унута олмадим гулим" 

Севгилим умрни, кунни унутдим, 
Саҳарни, оқшомни, тонгни унутдим, 
Фақат сен ўйлама, сени унутдим, 
Мен сени унута олмадим гулим!

ОНАМНИНГ ҚЎЛЛАРИ

Юзимга урилди бир гул япроғи, 
Ай онам, қўлларинг ёдимга тушди. 
Япроқлар безади боғчани боғни, 
Ай онам, қўлларинг ёдимга тушди. 

Солганинг оғочнинг гули танишдир, 
Айтганинг алланинг тили танишдир, 
У олма нақшли гилам танишдир, 
Ай онам, қўлларинг ёдимга тушди. 

Онасиз бу дунё оҳдир, озордир, 
Яхшиям дунёда оналар бордир, 
Қўлларин бўнимга солганда қизим, 
Ай онам, қўлларинг ёдимга тушди.

Пастлик, қияликлар қаршимда турди, 
Изтироб, аламлар умрим хоритди, 
Сенсиз ўтган умр оғир умрдир, 
Ай онам, қўлларинг ёдимга тушди. 

Ёнган ўчоғим, қоврулган ашё, 
Йўқ бўлган борлиқман, йиқилган кучман, 
Қўлларинг менга бер, сенга муҳтожман, 
Ай онам, қўлларинг ёдимга тушди.

ВУГАР АҲМАД-
Низомий номидаги Адабиёт институтининг профессори, 

шоир

ТАҚДИР, ҚАЙГА КЕТГУМ СЕНИНГ ҚЎЛИНГДАН

Тақдир,қўлингдаман қаерга қочгум?
Тақдир,қаён кетгум сенинг қўлингдан?
Аллоҳга дуолар тилимдан тушмас,
Ёмонлик келмагай асло қўлимдан...

Ҳақлини эзарлар ҳақсиз дунёда,
Яшадим хуш онлар, фақат рўёда,
Йўқдир ҳеч гумоним етгум баҳорга,
Тақдир, қаён кетгум сенинг қўлингдан?

Самога кетмоққа мен шошмагайман,
Бу хаста жонимчун ҳеч титрамайман, 
"Шукур" калимасин тилдан қўймайман,
Тақдир, қаён кетгум сенинг қўлингдан?

Соғ экан ўликмиз,ёки тирикмиз,
Бадбахт бандаларнинг биз ҳам биримиз,
Ким қандай сифатда,валлоҳ биламиз,
Тақдир, қаён кетгум сенинг қўлингдан?

Билинг,алишмасман туғилган жойим,
Севдим ватанимни, ва она тилим,
Кимсага очмасман ҳеч қачон қўлим,
Тақдир,қаён кетгум сенинг қўлингдан?

Орзуларим чин бўлмайди,нетаман,
Кўплар дейди:- сўзламайман,сусаман,
Ёддан чиқди, бир юракдан кулмайман,
Тақдир,қаён кетгум сенинг қўлингдан?

Дардимни айтмоққа бир кас ҳам йўқдир,
Дўстнинг отгани заҳарли ўқдир,
Ҳалоли жуда оз,аламли кўпдир,
Тақдир,қаён кетгум сенинг қўлингдан?

Аллоҳга шукур қилиб,сабр тиладим,
Таажубдаман ҳайхот қандай ўлмадим,
Балки ўлгандирман,ўзим билмадим,
Тақдир,қаён кетгум  сенинг қўлингдан?

Демагин кадардан руҳим безмайди? 
Бошдан-охир жисмим кафан кўзлайди, 
Маъмурнинг зулмига қалбим тўзмайди, 
Тақдир, қаён кетгум сенинг қўлингдан? 

Умр бўйи чекмоқдаман заҳматни, 
Аллоҳимла дардлашяпман хилватни,
Ё Раббим, ҳифз айла Вугар Ахмадни, 
Тақдир, қаён кетгум сенинг қўлингдан?

ЯХШИ АМАЛЛАРИМ ОМОНАТИМДИР

Меҳмонман, бу дунё саёҳатимдир, 
Ватаним, миллатим-муҳаббатимдир, 
Аллоҳим, динимиз-ибодатимдир, 
Яхши амалларим-омонатимдир. 

Яхшилик қўлидан қолди- десалар,
Нодонлар, бойликда ўзин таърифлар, 
Фақир кимсаларга лабин бурсалар,
Яхши амалларим омонатимдир. 

Қорабоғ шодлигим, Табриз ғамимдир, 
Эрдабил, Урмия, Зенжан манимдир, 
Дунёда энг ширин, менинг тилимдир, 
Яхши амалларим омонатимдир. 

Ўғлим ҳам, қизим ҳам, жигарим-жоним, 
Ватанла тўйинар томирда қоним, 
Шукурки, ғолибдир Озарбойжоним, 
Яхши амалларим омонатимдир. 

Инсонлар дунёнинг гавҳари, лаъли, 
Дунё сўнг бўлади,йўқса аввали, 
Дунё йиғлар балки, ёки кулади? 
Яхши амалларим омонатимдир.

Кетяпмиз қаерга, қандай бўлажак, 
Толелар кундуз ҳам кеча бўлажак,
Инсонлар ҳар нени важга олажак, 
Яхши амалларим омонатимдир. 

Аллоҳ ҳам биз учун кўз ёши тўкар, 
Кунимизга шукур, Тангрига шукур, 
Дунё балолардан гўё тиз чўкар, 
Яхши амалларим омонатимдир. 

Кун кўрар ким чекса буюк заҳматни, 
Эл ичра топгайдир хурмат-иззатни,
Қардош билинг шоир Вугар Эҳмадни, 
Айтилган бу сўзлар омонатидир.

ЗИРОАДДИН ГАФАРЛИ-
Озарбойжон Ёзувчилар уюшмасининг аъзоси, шоир

 ЎТАРСАН

Сенсиз умрим-куним қандай кундадир,
Ўзинг аҳволимни билиб ўтарсан.
Бошимни қўйганман сенинг йўлинга,
Сен бошингни қуйи эгиб ўтарсан.

Билсанг,ҳар келишинг менинг баҳорим,
Созим,сўзим эди, ҳам янги ёзим,
Кўнглимга тўқинмоғин эдику лозим ,
Сенчи, ҳар кун ундан кечиб ўтарсан!

Тўймасман нозингдан,эркингдан сенинг,
Холини сўрарман ҳар кундан сенинг,
Мен далли бўлибман дардингдан сенинг,
Сен эса бу дардга кулиб ўтарсан.

Зироаддиннинг ишқимас сўна бошлаган,
На ранжли ўғлонман,на аразлаган,
Сенинг ҳаёлингла танҳоман энди-
Сен ҳам ҳаёлларга толиб ўтарсан.

УМРНИНГ КУЗАК ВАХТИ

Умрнинг хориган вақти бор эмиш,
Йўлнинг ўртасида чарчадим-толдим.
Ҳасратнинг қўллари мен томон эмиш,
Мен унинг бўйнига қўлимни солдим.

Ошдик йўлдош бўлиб тоғни,дарани,
Кўрдимки,дўстликда эътибори бор.
Бир он ҳам кўзидан қўймади мени,
Демагин унинг ҳам ўз ғубори бор.

Танҳоликдан чекиндим йиллар узуни,
Бироқ,бу танҳоликда ҳар нарса бормиш.
Мен унда дунёнинг кўрдим юзини,
Дунёни севганга дунё тор эмиш.

Ёшнинг бу вақтидан норозимасман,
Бир унга ёнмадим,ҳаммага ёндим,
Ҳар келиб-кетганла мен айланмадим,
Ўз ҳолимга ўзим, охири ёндим.

Қалбнинг ярасини сўзла боғладим,
Дармони топилди ҳар дардларимни.
Энди қаламимнинг ранги сариқдир,-
Келди кузак фасли ашъорларимни..

ЯШАМОҚ

Кетиб шундай сўнгсизликда қолардим,
Чекимизга қайдан тушди яшамоқ?!
Ютмоқ бўлмас ҳар ёлғонни,ноҳақни,
Ўлимданда ёмон жимиб яшамоқ!

Бир бор кўрдинг, кўринмаслар кўринди,
Бошимизга нелар келар кўр энди?!
Не бўлсада, дунё шундай шириндир,
Бўлмас ахир,ундан ранжиб яшамоқ!

Ай Зироаддин,катта кетма,туш бери,
Бу ҳаётга биз бўлибмиз муштари...
Бир ўйиндир бу дунёнинг ишлари,
Мушкул эмиш уни англаб яшамоқ.

ВАСИФ СУЛАЙМОН-
Озарбойжон Ёзувчилар ва журналистлар уюшмаси

аъзоси, шоир

ЕТГУНЧА

Арзирди умр бўйи бир сени севмоқ, 
Севардим иймонга, динга етгунча. 
Олисдан боқсам ҳам малаксан-малак, 
Мисрага айланасан менга етгунча.

У дунё боримдир, бу дунё йўғим, 
Ёнимда на акам, на яқин синглим.
 Балки фарёдимни эшитар руҳим, 
Холимни сўрарсан яна...  Етгунча. 

Бирдан сен келгунча сўлади гуллар, 
Бари, сўнг онимда нечун имиллар... 
Усиз ҳам малаклар, обормоқ бўлар, 
Сен келиб, мен номимда кема етгунча.

ТАРАФИМДА

Қуёш нур сочарми тўрт тарафимда, 
Йўқ... йўқ... Юзинг кулар тўрт тарафимда. 
Кенгдан бўйланаман Тангри пайига, 
На бўлсин тўҳтади ер тарафимда... 

Биримиз девона, биримиз далли, 
Энди бизлар учун ҳар не тасалли. 
Ошиқ бўлганларим элларга маълум, 
Пинҳон эртагимсан шеър тарафимда. 

Сассиз фарёдимни энди ким туяр, 
Буларми айтганинг қўлетмас рўё... 
Кўрарсан, бир ёнда бир бўйда дунё, 
Ёлғиз сен турибсан бир тарафимда.

БЎЛУРСАН

Шундай  бўйда эди, дунё деганинг, 
Кўзимда, кўнглимда ҳар он бўлурсан. 
Номинг чекилганда бўлганим бўлиб, 
Исмим эшитганда вайрон бўлурсан. 

Тангри ёзганига нима қилардим, 
Бу бўйда софликнинг девонасиман. 
Азон сасиман мен бу муҳаббатнинг,
Онт ичмоқ истасам Қуъон бўлурсан. 

Ҳақнинг даргоҳидан ўтди, эланди, 
Жоним бу савдога кўпдан беланди. 
Ваъдасиз бу севги ҳақдан келганди, 
Хуш нега, сен менга ҳаром бўлурсан.



73 BB

УНУТДИНГ

На севдинг севгандек, на юз ўгирдинг, 
Номи тасаллидинг, номига умид . 
Мен сени ҳаммадан ортиқ севардим,
Сен мени ҳаммадан олдин унутдинг.

На қилар дудоғим шакарни,қандни,
Юрагим кузакка, баҳорга ётмас.
Энди на қўлларим тумор чеканди,
На ҳамки, сочларим туморга ётмас.

На сўзнинг устидан сўз дея олдим,
На да бажардим мен, на ёки тондим,
Умрим сўнгигача кўзлагувчиман,
Мен ўша ўғлондирман сени таниган.
Дунё йўлларида севинч қоришиқ,
Йўлларнинг дунёси мусибат эмиш.
Бир кун муҳаббатдан биз яралгандик,
Бизни ўлдирган ҳам муҳаббат эмиш.

Номига тасалли эдинг, номига умид,
На севдинг севгандек, на юз ўгирдинг.
Мен сени ҳаммадан ортиқ севардим,
Сен мени ҳаммадан олдин унутдинг.

ОЙБЕНИЗ АЛИЁР-
Озарбойжон ёзувчилар уюшмасининг аъзоси, шоира

                  * * *
Шеър жон оғриғидир, 
Жонинг ёнганда келар. 
Севинчнинг ёнида йўқ, 
Ғамнинг ёнида келар. 

Шеър бир оз топинтидир, 
Бир оз Тангри ишидир. 
Уни кўрлар ҳам ўқир, 
Карлар уни эшитар.

Шеър асли бир ҳавасдир, 
Ҳам далли-тўла майи. 
Ёзсанг ёз, шеър бу дегин,
Ёзмасанг ҳеч нарсамас. 

ВАҚТ

Замон қум донаси, кафтимда қолмас,   
Баъзан ўз ҳукмида эзилар ҳар он. 
Дўст ранжитар сени, ёт соя солмас, 
На дўстга ишонч йўқ, на ётга ишонч. 

Уюб тилингда оғриқ бир ютум, 
На сўзлат, гапиртир, на тингла,англа. 
Йиғлайди ичида таъсирчан одам, 
Умидсиз севишар хаёлларингла.
 
Замон қум донаси, еллар совурар, 
Бўлган-бўлмаганинг тарк этар сени. 
Соатларнинг мили терсга айланар, 
Артасан умрингдан қолган ҳиссани. 

Йўлларнинг сўқмоғи манзилга бормас,  
Тинчлик келтирмайди йўллар қияси,
Энди ҳаяжондан сийнанг қабармас, 
Энди ҳаёлларинг обкетмас сени.

Замон қум донаси, кам-кўп борингдир, 
Кўзинг бу сафар ҳам йўлда қолмади. 
Яхшиям, бу сафар дарддан аридинг, 
Яхшиям, бу дард ҳам сенинг бўлмади.  

СЕВИНЧ ҒАРИБ-
шоира

БИР ҚОРА ҚЎЛ ЎЙНАЙДИ 
СЕВИНЧИМНИНГ ИЧИДА

Айрилиқдан висолга қурилган бу кўприклар, 
Эҳ...  ҳали ҳам олислар етимлик кезар унда. 
Қўрқаман бу йўлларнинг эътибори синади, 
Ҳасрат ўрнин беркитиб, янги уй тиклар бунда... 

Синган кўприк қуббаси, унга банда суяниб, 
Бир қора қўл ўйнайди севинчимнинг ичида. 
Янги кун бўйланарди туман ўзин етказди, 
Яна йўллар ушийди эгасизлик бичимда. 

Бир толесиз юрт унда, усти кадар чойшабли, 
Бахт кўзгуси дарз кетган келин умридир, умри. 
Чироғининг ёғи йўқ, суви бошдан булғанган, 
Ўчоғи чўғсиз қолиб, ўғирланган кўмири. 

Шайтон булғар қуйруқла тутунсиз мўрисида, 
Эшигида иблиснинг навкарлари ёлланар. 
Илоҳи кўкдан боқиб не ўйлайди ажабо, -
У юртнинг одамлари яна нечун алданар?!! 

Яна уруш эслатар ўрмонлардан келган сас, 
Сабри энди тор келар бу тупроқнинг эгнига. 
Қулоғини суркайди оғочлар қояларга, 
Ўқларнинг овозини нақш айлаб миясига... 

СЕН МЕНИНГ УЙИМСАН...

Гўёки мен сенинг уйинг эмасман,
Бу уй,бу ўчоқ бизники эмас?!
Кўзингдан осилган оловли боқиш,
Руҳинга қовушган руҳ  меникимас..

Кафтинг қўлларимнинг иссиқ уяси,
Қўлларинг кафтимда энг азиз сокин*.
Сен илоҳий одамсан, менда бор бўлган,
Мен баҳтиёр аёлман сенда яшаган.

Бизнинг яшамоққа уйимиз ҳам йўқ..
Сен менинг уйимсан,
Мен сенинг уйинг...

* сокин-яшовчи

РУФАТ ОХУНДЛИ-
Озарбожон Ёзувчилар уюшмаси аъзоси,шоир

 
 ЎША ОДАММАН

Сўқмоқ  йўллардан ўтиб келаман, 
Умр майдонини кечиб келаман. 
Ўзимдан сўзимга кўчиб келаман, 
Боши тоғ, этаги чаман одамман! 

Ҳаром топмагайман, ҳаром емасман. 
Бўлсада кўп пулим-пулим демасман... 
Ҳаром бўлаклардан луқма емайман, 
Онамдан халол сут эмган одамман.

Бўлар, шайтон йўлин тутсам қай вақти, 
Қўл етмас санасам ўзни қай вақти... 
Аллоҳим бу ҳисни туйсам қай вақти! 
На сенинг қулингман, ва на одамман. 

Келганда ёш устига ёшим дегайман, 
Яшаган умрим,хуш оним дегайман. 
Аллоҳ ҳузурида зорим дегайман! 
Келдим мана севганинг ўша одамман

ЎТАР

Очиб, ёпгунича умрим китобин, 
Вароқлар гуноҳдек қўлимдан ўтар. 
Кечалар сингари кундузлари ҳам,
Рўёмдан сузилиб, тилимдан ўтар. 

Энди ҳам етмас "семурғ туклари",
Энди ечиб бўлмас мушкулликларни...
Ҳаётнинг энг оғир,ғализ юклари,
Елкамга юкланиб,белимдан ўтар.

Руҳимни энг зариф сўзлар эркалар, 
Бу зариф сўзлар ҳам зулмга ўҳшар... 
Ҳаётим оқ-қора фильмга ўҳшар, 
Ҳар саҳна ойимдан, йилимдан ўтар. 

Охири "ўлим" бор дея қўрқайми?!
Бу оддий,бу содда номга қўрқайми?!
Ахир мен ўлимдан нечун қўрқайин?
Усиз ҳам бутун йўллар ўлимдан ўтар. 

РАФИК ЮСУФЎҒЛИ-
Сумгаит Давлат Педагогика Университети профессори, 

шоир

МИНГ ШУКУР
 
Ҳали қуримасдан кўзимнинг ёши, 
Булоққа минг шукур, сойга минг шукур! 
Севдим гулли баҳор, бўронли қишни, 
Кузакка минг шукур, ёзга минг шукур! 

Самога боқмоқдан хоридим қачон? 
Гўё, қалбим эмас, қушлардир учган. 
Бошимнинг устида доим нур сочган, 
Юлдузга минг шукур, ойга минг шукур! 

Нағмакор бир булоқ мушкулки, тинмас, 
Яхшиям юрагим музга айланмас! 
Боримдир инсонга не лозим бўлса, 
Бахтли кунга, йилга, ойга минг шукур! 

Дема карвонимнинг юзи қишгадир, 
Ичимда куз билан баҳор қўшадир. 
Савдоли, севинчли умр яшадим, 
Аллоҳим берган кунга минг шукур! 

  
КУЗ ЙИҒЛАЙДИ

Куз йиғлайди, кўзларидан
Япроқ-япроқ тўкилар ёш.
Ер устида бўлган билмас,
Таги нега бермоқда дош.

Тўкилаётган япроқларга
Боққанда қувнар кўзимиз.
Билмаймизда бутоғидан
Айрилган барг ҳолини биз!

 ОДИЛА НАЗАР-
Озарбойжон ёзувчилар уюшмасининг аъзоси, шоира

ШАРАФИНГА ҚУРБОНМАН

Дунё бўҳтондан узоқ, 
Башаринга қурбонман. 
Энди юзи ёришган, 
Саҳаринга қурбонман. 

Ватан,ҳар бир мардинга, 
Ўтиш ер,йўлагинга, 
Озод бўлган овулу,, 
Шаҳаринга қурбонман. 

Эски қўрқувни отиб,
Хушбўй ифорлар сочиб, 
... Дўстдан келган тўғрилик,
Заҳарига қурбонман. 

Ҳақ дегайман, будир сир, 
Тилим титрамас дир-дир, 
Бахтининг шундайин бир-
Қоидасига қурбонман. 

Йўқотишла юзлашган, 
Лов-лов ёниб олишган, 
Кўзи ила сўзлашган, 
Ғазабига қурбонман.

Ўғлинг дейди қонга қон,
Қизинг дейди сенга "Жон!"
Эй онам Озарбойжон,
Зафаринга қурбонман.. 

ҚЎЛИМДА ЧИННИГУЛЛАР

Юрагимда севгию, қўлимда чиннигуллар,
Бир ғариб сафардаман, йўл кетяпман ўзимга.
Шукур этаман сассиз -шундай кўнгил,тилимла,
Бу тилни англаган бор,- жилмаяди ўзимга.

Деяпман, бу дунёда ақллилилар "даллидир",
Оёғин тутмаган бор, туриб йўлни бошлайди.
Дейдики, ёққан ёмғир булутидан маълумдир,
Кечалар юлдузларга ранг беришни бошлайди.

Дейди, боқ, боққан йўқдир очилган кўз, қўлларга,
Қовуради боқишлар мазлумни ошкор яна.
Дейманки оёқ ости инграган ҳазонларга,
Шундай жоним ачийди, гўё мен гуноҳкорман.

...Бу кеча бир ёмғирни,бир да Уни тингладим,
Келиб ўтди кўзимдан ойлар,йиллар, фасллар.
Билдимки, ишқнинг тили-мажхул-маълум тил надур
Юрагимда севгилар, қўлимда чиннигуллар.

СЕХРАН АЛЛАХВЕРДИ 
Шоир-рассом

ҚАЙГА ЁЗАЙ ИСМИНГНИ

Бир исмлик жой
Юрагимни оғритар. 
Қайга ёзай, 
Қайга чизай исмингни?! 
Ҳаёл мени обкетар... 
Не бўлар муаллимлар келиб,
Қулоғимни тортади,
Устига "сени севаман" сўзин
Чизганим у парталар
Бу қандай бўлган эди?!
Бу қандай бўлган эди?!
У куртак қиз, у ёнмиш,

Бугун
Чоршанба гулҳанида
Бир парта тахтасини
Кучла ҳалос айладим
Ярими ўтда ёнмиш.
Ёнган яраси бўлганлар англар мени...
Бир кун
Юрагимнинг устига тоғ босдим,
Тизларимни бир-бирига сиқиб-сиқиб,
Энди мен бир уйнинг кишиси,
Сен бир уйнинг аёли,
Қайга ёзай исмингни?!

Кўпдан англаяпманки,
Терига қилма зиён,
Оғочни чизмоқ бўлмас,
партага ёзмоқ бўлмас.
Шеърда ҳам туяр,
Қумни тўлқинлар ювар,
Деворларни чўмилтирар ёмғирлар,
Қайга ёзай исмингни,
Жой топмасман кечиргил!

 ЁЛҒИЗ РАССОМ

Байирда майин ёғиш, 
Рассом ўтоқда ёлғиз. 
Ўтоқ совуқдир, муздек.
Таблоларнинг қўлидан,
Бармоқ босмоққа жой йўқ;
Ўрмон, ўрмон ҳайвонлар,
Дарё,кўприк,балиқчи,

Денгиз, кема,
Қуёш, булут, тоғ, дара,
Саҳро туя, туячи,
От, арава, йўл, жигир,
Она расми, боласи,
Не билай, нелар,нелар...
Бу расмлар
Ўтиб деворнинг
Ёриқ ерин айбини... 
Яланғоч ва ярим яланғоч аёл суратларининг
Ҳеч не ўртмас айбини. 
Эҳтиросли расмлар
Тўла бўлган ўтоқдан
Аёл ҳиди ҳеч келмас. 
Чанг босиб расмларни, 
Балки бу ерга кўпдан
Бирор аёл ҳам келмас. 
Қуёш расмлардан бўйланар
Деразасиз ўтоққа. 
Нафаслик нафас олмас, 
Нафас олса бўғилар. 
Ундаги чанг босган
Буёқларнинг ҳидига.

БОЛЎҒЛОН ЖАЛИЛ-
шоир

ВАҚТ КЕЛАР

Вақт келар, кўрасан вақтинг қолмайди, 
Бешкунлик дунёда хуш яшамоққа. 
Бошинг бу дунёда шундай қоришар, 
Вақт топаолмассан бош қашимоққа. 

Бош кетар, оёқлар сўзинга кирмас, 
Сойлар кетар ортга, денгизга оқмас. 
Энди сув сўнаси юзига чиқмас, 
Қоларсан умрингни бўш яшамоққа. 

Вақт топаолмассан бош қашимоққа, 
Невара, чевара, қиздир, ўғилдир, 
Бир тарафга учди, тарқади қайга
Бир пайт боқсанг агар, бари эртакдир.
 
Кетасан янгидан тош ташимоққа, 
Вақт топаолмайсан бош қашимоққа. 
Яна юрагингда ғам даврон сурар, 
Ҳар кеча сен учун бир девон қурар. 

Қор ёғар, бошингда бир уя қурар, 
Ичида бошлайди қиш яшамоққа, 
Вақт топаолмайсан бош қашимоққа, 
Вақт келар, вақтни ҳам сузиб кетарсан. 

Кетиш-келишинга жимиб кетарсан, 
Ҳар недан қўлингни узиб кетарсан, 
Қолади ўрнинга тош яшамоққа, 
Вақт топаолмазсан бош қашимоққа.

***
Мен халқимнинг чечакланган қалбидан, 
Ҳар кун бол оламан марварид каби. 
Унинг гул атирли хуш сўзларини, 
Йиғаман кўксимга бол ари каби. 

Қадр-қийматини яхши биламан, 
Ўзга тиллардан энди тотлидир. 
Ўзининг дахилли, бойлиги билан, 
Кучлидир, зарифдир, жасурқонлидир. 

Бу  тил кўкдан келган ҳақнинг тилидир, 
Усиз Ватан бўлмас, ватан ҳам усиз, 
Тил ҳам руҳ кабидир, ранжиб ктдими, 
Бир он ўлиб кетар, бадан ҳам усиз. 

Менинг она тилим-улуғ халқ тилим, 
Ахир ундан бошқа менинг халқим йўқ. 
Кимки ўз халқининг тилин севмаса, 
Унинг яшамоққа ҳеч бир ҳаққи йўқ.

ЗОҲИД АФШАР ЭЛЎҒЛИ-
Озарбойжон ёзувчилар уюшмаси аъзоси, шоир

 
ШУША

Чаманлар ол-алвон гўёки гилам, 
Ўрмонлар момомнинг юнгли рўмоли. 
Сойлар сўнгсизликнинг тимсоли,гўё
Даралар оралаб бош олиб кетар, 
Тоғларнинг кўксидан бўшалиб кетар. 

Афсона сўзлайди булоғи, сойи, 
Исонинг, Мусонинг фарёди, оҳи, 
Какликнинг кулиши, бургут овози,
Гўёки ўрнимдан қўпорар мени, 
Эртак дунёсига оборар мени. 

Бунда шамоллари куйлайди мақом,
Гиёҳлар таратар ифорин мудом, 
Ашёлар тўқийди булутлар,лайсон, 
Юзаси,барглари биллурдан тоза, 
Ҳалқаси барра наргиз, бинафша, 

Баланд қояларнинг қоши сирлидир, 
Тупроғи сирлидир, тоши сирлидир, 
Ҳар уйнинг, деворнинг ёши сирлидир, 
Гўё асрлардан улуғдир, Шуша, 
Недан суҳбат очсам, тўлиқдир Шуша...

ВАТАН, АЙ ВАТАН

Изн бер бошимни қўяй кўксинга, 
Мурғак боланг каби ётай ай, Ватан. 
Узун қўлларимни солай бўйнинга, 
Орзуга камолга  етай, ай Ватан. 

Ғайратинг, аҳдимдир, шуҳратинг тожим, 
Мен сенинг мушкулинг,сенсан виқорим,
Кенгда тарафдорим, торда дармоним, 
Мозорда аждодим, зотим, ай Ватан. 

Учрангли байроғинг бошимдан баланд, 
Енгилмас тарихинг бошимдан баланд, 
Қайда бир тупроқ бўлса ташиндинг баланд, 
Қонимни қонинга қўшай, ай Ватан. 
Изн бер қўйнингда ётай, ай Ватан. 

Шарофиддин Илкин-
Озарбойжон Ёзувчилар уюшмаси аъзоси, шоир

ҚЎЛИНГ ҚЎЛИМГА ЕТМАС

Мен сенинг қалбингда уйча қураман, 
Ҳеч ким у уйчани кўчира олмас. 
Сенсиз умр бўйи сенла бўламан, 
Кўзим ҳасрат чекар, юрагим кулмас. 

Сенли хотиралар баҳор фаслидир, 
Қўймасман гуллари сарғайиб сўлсин. 
Мен бунда дардингни чекаман ҳар кун,
Соғинчла кўзларинг йўлимга  боқсин.

Сен менга яқиндан-яқинсан гулим, 
На қилай қўлларим қўлинга етмас?! 
Ҳамиша ёдингда сақла азизим, 
Сенсиз юрак урмас, кўз уйқу кўрмас, 
Энди хотиралар мени уйғотмас..



93 BB

ЁДИМДАН ЧИҚМАГАЙСАН

Айтасан қалбимдасан, 
Сенга қандай ишонай? 
Юрагингда бўлсайдим, 
Сиқилмасдимда бундай. 

Ҳали бу кам эканку, 
Хотиримчун деяпсан. 
Сени унутмасман ҳеч, 
"Ёдинга сол" деяпсан. 

Қалбимда сен етказган , 
Алам ҳам бор, ярада,
Ёдимдан чиқмагайсан, 
Ёдга олгум орада. 

ОНАМДАН КЕЙИН

Хароба қалбимнинг шиплари томар,
Ичилди кўз ёшим онамдан кейин. 
Энди бўй, савлатим кўнгил ўҳшамас, 
Қоматим букилди онамдан кейин. 

Баданим ёзда ҳам дўнади музга, 
Ҳамдам ким бўларди қалби ёлғизга? 
Умримнинг баҳори дўниб куз,қишга, 
Шудгори бичилди онамдан кейин. 

Нокам бу бахтимни қандай уйғотай, 
Оҳ чекдим самога чиқди фарёдим.. 
Бир пайтлар баҳтиёр аталган номим, 
Дардларга таланди онамдан кейин. 

Фалак ёмон қурди менла ўйинни, 
Билмасдим омадсиз бўлади сўнги, 
Ҳижрон нағмасию, соғинчнинг тўни, 
Бўйимга бичилди онамдан кейин. 

      ШОҲЛЕТ АФСАР
Озарбойжон Ёзувчилар уюшмасининг аъзоси

***
Ўтиб кетсам агар, бир кун дунёдан, 
Тунда юлдузлардан сўрангиз мени. 
Сўрангиз Қуёшдан, сўрангиз Ойдан, 
Юксак самолардан сўрангиз мени. 

Сўзлатинг кезганим дарани, тоғни, 
Шудрингли чаманлардан сўрангиз мени. 
Теринг бинафшани,чиннигулларни, 
Алвон сусанлардан сўрангиз мени. 

Тинглангиз шарқираб жўшган сойларни, 
Шовқинли селлардан сўрангиз мени. 
Кезинг муз булоқли кўк яйловларни, 
Ойлардан, йиллардан сўрангиз мени. 

Баҳорда булутлар нур тараганда, 
Гулбаргда шабнамдан сўрангиз мени. 
Баҳор боғчаларни гул айлаганда, 
Чаманда лоладан сўрангиз мени. 

Териб чечакларни, тутинг дастасин, 
Ол яноқ гуллардан сўрангиз мени. 
Тинглангиз савдоли, ғамли нағмасин, 
Шайдо булбуллардан сўрангиз мени. 

Ўтинг Қорабоғдан, ўтинг Ширвондан,
Шикаста диллардан сўрангиз мени. 
Жўшқин далли Курдан, дардли Ораздан, 
Ҳасратли эллардан сўрангиз мени. 

Сўзлатинг симини торнинг, камоннинг, 
Создаги оҳангдан сўрангиз мени. 
Кезинг дузларини Милнинг, Муғоннинг, 
Жайронли чўллардан сўрангиз мени. 

Изланг шеърнинг қўшма, oшиқ шаклида, 
Дада Аласкардан сўрангиз мени. 
Боқинг Фузулийда "Шаби-ҳижрон"да, 
Мажнундан, Лайлидан сўрангиз мени. 

Чалиб инграганда Ҳобил камони, 
" Шуштар"дан, "Дугоҳ" дан сўрангиз мени. 
Ёқубнинг, Олимнинг ғамли сасида, 
Йиғлаган "Сегоҳ" дан сўрангиз мени. 

Эгаси кўчиб кетиб, вайрона бўлган, 
Бир совуқ уядан сўрангиз мени. 
Кўкда қаторидан айрилиб қолган, 
Бир ғариб турнадан сўрангиз мени. 

Руҳим қовушибди улуғ руҳларга, 
Бобом Мавлонодан сўрангиз мени. 
Шоҳлатман, кетяпман юзим даргоҳда, 
Сиз Буюк Тангридан сўрангиз мени!

ШУНЧАКИ ЧИҚДИММИ, ЁДИНГДАН СЕНИ

Кимлар жодулади, ўзгартирди ким, 
Шунчаки чиқдимми, ёдингдан сени. 
Унутдинг, қалбингдан чиқардингми ё, 
Шунчаки чиқдимми, ёдингдан сенинг? 

Ер ларзага келдими, ё дунё дўнди?
Само парчаланиб,Қуёш сўндими?
Қон йиғлар шеъримнинг банди, мисраси,
Ёнаман оташда ўтингдан сенинг,
Шунчаки чиқдимми, ёдингдан сенинг.

Хаёлга чўмибсан, йўққа чиқибсан, 
Юлдуз бўлиб учиб қайга тушарсан? 
Жон уйим вайрона қилиб йиқибсан, 
Тасалли оламан номингдан сенинг, 
Шунчаки чиқдимми ёдингдан сенинг? 

Ташлаб кетар экансан, нечун севгандинг? 
Аҳду-паймон қилиб кўнгил бергандинг? 
"Ёр-ёр" дебон юрагимга киргандинг... 
Дорга осилганман сочингдан сенинг, 
Шунчаки чиқдимми ёдингдан сенинг? 

Нечун ёт бўлдик биз, нечун айрилиқ? 
Бу бизмиз, тўғрими,бизлар шундаймиз? 
Юзма-юз келганда боқишинг совуқ. 
Музлайман аёзингдан, қорингдан сенинг? 
Шунчаки чиқдимми ёдингдан сенинг?



98 BB

Шоҳлетман, ҳасратман шаҳло кўзингга, 
Мен ўзим қурбонман сенинг ўзинга,
Кел,яна бош қўяй гўзал тизинга
Тўймайди томоғим таъмингдан сенинг,
Шунчаки чиқдимми, ёдингдан сенинг?!

ГУНОҲКОРМАН МЕН

Борлиқнинг қанчалар неъмати бўлса, 
Барча неъматлардан севги гўзалдир. 
Ҳаётда севгисиз яшашдан кўра, 
Дунёни тарк этмоқ, ўлмоқ афзалдир. 

Севилмоқ ҳам, севмоқ Аллоҳнинг амри, 
Қуёш ҳам нурини севгидан олган. 
Одам ва Ҳавонинг ҳаёт хамири, 
Ишқ билан уйғун, ишқла йўғрилган.

Нечун керак ҳаёт севги бўлмаса, 
Севги билан тирикман, ишқ билан борман. 
Севмоқ гар қабоҳат ва гуноҳ бўлса, 
Туғилган онимданоқ мен гуноҳкорман..

 МУБОРИЗ АҒАХОН ЎҒЛИ СУЛАЙМОНЛИ-
Озарбойжон Ёзувчилар ва журналистлар уюшмаси

аъзоси, шоир

 
МУАЛЛИМ

Ҳурмат билан тилга олинар номи,
Севар боласидек ҳар бир болани, 
Бир ўзга дунёдир, унинг дунёси,
Доимо нигорон бўлар муаллим. 

Илм сирларини ўргатар бизга, 
Сўзи малҳам бўлар юрагимизга, 
Инсонийлик бағишлар қалбларимизга
Шам каби эрийди, ёнар муаллим

Ёзишни ўргатар Ватан сўзини, 
У нурга белайди ернинг юзини
Бир лаҳза ғамли кўрса кўзини
Ўзини гуноҳкор санар муаллим

Чеккан заҳматлари гар кетса елга,
Гуноҳкор деб билар ўзин дунёда
Устоздир у, муносиб  ҳар буюк номга,
Тарихда абадий қолар муаллим

Бардошла ўргатар сўз оҳангини, 
Танитар дунёнинг турфа рангини, 
Эшитса мактабнинг сўнги зангини*,
Боладек уваланиб тўлар муаллим. 

ЎЗБЕК ДЎСТИМГА НОМА

Сенла учрашувга юракла келдим, 
Сўздан гулчамбар ясаб, чечакла келдим. 
Азиз оғам билиб, мен эркла келдим, 
Салом ўзбек дўстим аҳволинг қалай? 

Самарқанд кўхна, Бухоро қадим, 
Она юртим каби тараннум этгум. 
Хоразм тош муҳрим, Тошкент маъбудим, 
Салом ўзбек дўстим, аҳволинг қалай? 
Мўйноқнинг, Термизнинг ўз тарихи бор, 
Урганч ҳам, Марв ҳам севимли диёр, 
Қўқонни, Хивани руҳим сўроқлар, 
Салом, ўзбек дўстим, аҳволинг қалай? 

Бу юртга безакдир, қадим Зарафшон, 
Наманган олтини дунёга достон. 
Энг кўркам ва гўзал жойдир Андижон, 
Салом ўзбек дўстим, аҳволинг қалай?
 

* зангини-қўнғироғи маъносида

Фарғона, Навоий эски вилоят, 
Юз таъриф сўзласанг, этмас кифоят. 
Сурхонга таъриф йўқ, Жиззах ривоят, 
Салом ўзбек дўстим, аҳволинг қалай? 

Қадим Куня-Ургенч карвон йўлидир, 
Азалдан абадий сирга тўлиқдир, 
Қорақалпоқ эли туркнинг қўлидир,
Салом ўзбек дўстим, аҳволинг қалай? 

Ўзбекча ном олиб Муҳаммад отинг. 
Амур Темур бўлиб қўлинг, қанотинг, 
Шоҳрух, Бойқарони титратар ёдинг, 
Салом ўзбек дўстим, аҳволинг қалай? 

Ёддан чиқармайлик ибн Синони, 
Ҳунарла мот қилди бутун дунёни, 
Регистон майдони, Шоҳи зиндани... 
Салом ўзбек дўстим, аҳволинг қалай? 

Ўғиллар бўй берди, элдан- улусдан, 
Эронлар бу юртни қилиб гулистон, 
Улуғбекнинг зеҳни-тарихий достон, 
Салом ўзбек дўстим, аҳволинг қалай? 

Жаҳонда из қолдирди, кўр қанча амир, 
Илмини ўргатди Бобур, Хондамир, 
Муқаддас қиблангдир Тяншон, Помир, 
Салом, ўзбек дўстим, аҳволинг қалай?

Мавжланар Амударё,азим Сирдарё, 
Тенгсиздир Гўри-Амир ҳамда Оқсарой... 
Илоҳнинг муруввати бу Қашқадарё ,
Салом,ўзбек дўстим аҳволинг қалай?

Беруний овоза аршу-аълога,
Маъмун куч беради қанча аълога,
Келдим,ташрифим бор Ичон-Қалъага,
Салом ўзбек дўстим, аҳволинг қалай? 

Яссавий, Лутуфийларни унутиб бўлмас, 
Тилинг ҳам шириндир, нафасинг оташ, 
Муборизнинг шеъри,сенгадир қардош,
Салом, ўзбек дўстим, аҳволинг қалай?

ГЎЗАЛДИР ДУНЁ

Мендан сўрсалар, дунё гўзалми? 
Дейманки, албатта гўзалдир дунё! 
Тангри гўзалликдан чамбар ясаган, 
Шеърдир, нағмадир, ғазалдир дунё. 

Ҳар ким ўз ролини ўйнаб кетади, 
Унинг истагини туймай кетади, 
Дунёдан ўтганлар тўймай кетади, 
Қиймати билинмас, бир лолдир дунё. 

Бандага чоптирар замон отини, 
Берар замонанинг мукофотини, 
Керак, йўқотмайин омонатини, 
Истаги билинмас амалдир дунё. 

Кимларни кулдирар жойи келганда, 
Кимларни йиғлатар золим бўлганда, 
Ҳайрихоҳлар кўз ёшини силганда, 
Қўлларин очган бир элдир дунё. 

Қарамас, навқирон ёки кексами, 
Сирли ҳазинадир, боғли боғчадир, 
У олийдир, юксаклардан юксакдир, 
Боғлари зафарон, хазондир дунё. 

Айт, ким ҳам билар ўлар вақтини, 
Кимлар ушлаб қобти шоҳлик тахтини? 
Мубориз билмас эди, қора бахтини, 
Вақти тамом бўлса, ажалдир дунё.

БЕҲРУЗ МАММЕДОВ-
шоир

 ХАЗОН ЯПРОҒИ

Оёғим остида хазон япроғи, 
Бутун вужудимни титратар бу кун. 
Хазон остидаги қора тупроқни, 
Элайди устимга, элайди ҳар кун. 

Нега яқинлашар, бу тупроқ менга, 
Ва кузак умрини менга кўрк этар. 
Минг япроқ бир кунда бутоқдан тушиб, 
Биттаси ҳам қайтмас, бир йўлга кетар. 

Менинг умрим ҳам, бир япроқ умри, 
Болалик бир ғунча, охири хазон. 
Бутоқда яшнаган, тупроқда чирик, 
Унингла бир ёзмиш, бахтимни ёзган. 

Қуёшнинг рангини эгнинга кийиб, 
Кафан тиктирибсан япроқ ўзингга. 

Бу шамол айтар сўзини айтиб, 
У инсон эмаски, марддир сўзига. 

Қўпориб бутоқдан, айирди сени, 
Олиб оғушига оборди кулак*. 
Худди сенинг каби, бир куни мени, 
Бу фоний дунёдан олади фалак. 

Демак, учрашув жой тупроқдир бизга, 
Бу кўришув абадий висол бўлажак. 
Унда бошимизни қўйиб тизига, 
Унда тизимиз ҳам тупроқ бўлажак.
 
Унда ёпинчиқу, ёстиғимиз, ҳам, 
Унда умидимиз, гумонимиз ҳам, 
Ҳаммадан яхшию-ёмонимиз ҳам, 
Ёмондан толиққан тупроқ бўлажак.

* * *
Балки ортга қайтиб келарсан дея, 
Тикдим кўзларимни олисга сенчун. 
Яқинни илғамас, кўзим кўрмайди, 
Кел, сўнгги китобни ўқи мен учун.

* кулак -шамол маъносида

ШОҲМУҲАММАД ТОҒЛАРЎҒЛИ-
Озарбойжон Ёзувчилар  уюшмасининг аъзоси, шоир

ЯША, ҚОРАБОҒНИНГ ЮРАГИ ШУША!

				     Гўзал Шуша, сен озодсан! 
 						       Илҳом Алиев 

Тотдик бу сўзларнинг ширин таъмини, 
Ўпиб қучоқладик дўсту, қардошни, 
Ҳис этдик фикрлар чуқурлигини, 
Тўҳтата олмадик кўздаги ёшни. 

Булбуллар сайрайди яна Шушада, 
Тоғу тошлар тинглайди Азон сасини,
 Кузнинг шамоллари келтирар аста, 
Қондош болаларнинг гул нафасини. 

Қаддини тиклайди, ташланди қалъа, 
Атрофида янграйди мақом садоси, 
Чўлнинг гул-чечаги айланар болга, 
Арийди қалблардан йиллар азоби. 

Очилар хари-булбул* кенг далаларда, 
Келган меҳмонларга эшик очарсан, 
Бўлар тўй-маърака кундузларингдан, 
Янги тонгларингга нуринг сочарсан. 

Бу юртнинг музаффар саркардаси бор, 
Энди тупроғига кўз тикмас ёғий, 
Сенга қовушмоқла очилди йўллар, 
Оҳиста нафас ол, Ватан тупроғи. 

Абадий бўлади бу озодлигинг, 
Ғалаба куйланар сен-ла, ҳамиша.
 Бизга ғурур берар сенинг шодлигинг, 
Яша, Қорабоғнинг юраги Шуша! 

АЙЛАМАСМАН

Сени сен айлаганни, мен сенга тенг айламасман,
Жонда руҳим сен эса, мен мени мен айламасман.
Чекарман, ҳар қанча бўлса, зулминг ила ҳам нозингни,
Ёлғиз эканман юзимни, шунчаки шон айламасман.
Хажрингни мотам биларман, келса номинг шод бўларман.
Кўксимни ҳар воқифга гулли чаман айламасман.

Севмасам сукут қилардим, севгидир охим,   омоним,
Севгисиз жисмимга буткул тилим равон айламасман.
Тоғларўғли, дейдилар ёрни қўй, жаннатга кет,
Қайрилиб, усиз бўлган мулкни Ватан айламасман.

* хари-булбул-Шушада ўсадиган гул

Жаваншир Канбар 
 шоир 

 КЎПДИР 

Марҳамат кутмаймиз энди Тангридан, 
Аллоҳнинг чўлларда қолгани кўпдир!
 Яралган билмаса, Яратган билур, 
Дунё ғамларидан ёлғони кўпдир! 

Ҳақиқат яширин, кўринган эмас, 
Яширин чодрага ўралган эмас, 
Ёлғиз у илонлар судралган эмас, 
Банданинг чаёни, илони кўпдир! 

Орқада қолганннинг олдин ғами бор, 
Урилган бошларнинг қалпоқ ғами бор. 
Ҳар юкнинг, юк каби улоқ ғами бор, 
Улоқ бўлганларнинг эгари кўпдир! 

Қанчалар кўп билса... Жаваншир наши*,*
Тупроқнинг ўти кўп, кўкнинг кўз ёши. 
Ҳар каснинг ўзига қоришиб боши, 
Самодан, ерларнинг талони кўпдир!.
 

***

Кўплари қайдан билсин Ватан, тупроқ, эл надир...
 Қуролин юрагига босганлар билур буни?! 
Курагида снаряд, у яланғоч қояга, 
Тишила... -тирноғила... чиққанлар билур буни! 

Ҳар одим,ҳар юрт ишқи пешонада тер бўлур,
Оёғининг остида тош-қоя зарга дўнур. 
Боқасан ҳар чўққида бир аскар-йигит дўнур,
Мировнинг** чўққисидан боққанлар билур буни!

Шундайин машҳурлашиб тилдан-тилга тушарсан, 
Бўй отарсан, кезарсан элдан элга тушарсан,
Этикларга сув тўлиб, селдан-селга тушарсан, 
Тартарда***, Хакарида**** оққанлар билур буни! 

Жаванширман, мен туриб дейолмайман барини,
Севганлар яхши тотган,бу тупроқнинг таъмини
Қорабоғ тупроғида душман итин томини,
Фалаклардек бошига йиққанлар билур буни! 
   

*  наши-билмаган одам
** Миров-тоғ
*** Тартар-дарё
****	 Хакари-дарё

МАЗОҲИР ИСКАНДАР-
шоир.

ШЕЪРЛАРИМ

Ғамгин қўшиқларим, эй сиз шеърларим, 
Сиз умрим қуёши, ойидан дарак. 
Менинг кимим бордир, фоний дунёда, 
Қаламим, дафтарим ва сиздан бўлак. 

Мени кимим бордир, нимам бор яна, 
Сизку қанотларим, қўлларим менинг. 
Фикрлар денгиздай чайқалганида, 
Бир маёқ бўлдингиз йўлимда менинг. 

Сиздирсиз дунёни кўрган кўзларим, 
Оҳ,неча бор, неча бор, сизга таяндим. 
Сиздирсиз, боримда бўлган давлатим, 
Сиздирсиз ғамли кунда дўстим, ҳамдамим. 

Фикрим, ҳаёлим ҳам сиз бирла кезди, 
Ўтирди ифору бўйингиз менга. 
Билсангиз қанчалар азизлигингиз, 
Гул, чечаклардан ҳам афзалроқ менга. 

Қаламим, дафтарим ва сиздан бошқа, 
Кимим ва нимам бор, салом йўлладим, 
Саломлар, саломлар, саломлар сизга, 
Махзун қўшиқларим, менинг шеърларим..

МЕН СЕНИ СЕВГАНДИМ

Мен сени севгандим девона каби, 
Мен сени севгандим ўзимдан oртиқ. 
Ташлаб кетсанг ҳам мени йўлларда
Хали ҳам сендайин бир севгилим йўқ

Мен сени севгандим ўзимдан ортиқ,
Еру, само қадар севгандим сени.
Мен сени севгандим,силдим, йўқ қилдим
Юзингдаги, кўзингдаги кадарни. 

Мен сени севгандим еру кўк қадар,
Мен сени севгандим, севгандим, гулим! 
Севган эдим, кулдирасан кўзимни,
Севмасайдим, шундай ёниб тўкилдим.

Севгандимки кулдирасан кўзимни,
Севгандимки менинг қўлим бўласан
Севгандимки, саболарга мен сенга
Сен ҳам менга кўниб, бир йўл бўласан. 

Севган эдим, менга эл- қўл бўласан, 
Севган эдим сенга юрак, кўз бўлгум
Севган эдим бир ёз куни сенга меҳ,
Бир қиш куни ўчоғингга чўғ бўлгум.

Севган эдим,сенга юрак,кўз бўлгум,
Севган эдим,менга нафас бўласан.
Севган эдим мени менга севдирган,
Сўнгсиз ҳавас,эвазсиз кас бўласан.

Севгандимки менга нафас бўласан,
Севмагандим бундай ёниб тўкилай,
Мен сени севгандим еру кўк қадар,
Мен сени севгандим,севгандим гулим.

ВАГИФ ЖЎШҚИН-
Озарбойжонлик шоир

ТУШИМСАН...

Шоир Н.Касаманлига

Тилинг бир сўз дейди, нигохинг бошқа, 
Назаринг одамни оздира олмас… 
Билгилки, кузакка етди қўлларинг, 
Қўлларим  қўлингни қиздира олмас... 

У совуқ табассум, муз боқиш билан 
Нечун юрагимни  эзасан менинг? 
Қўрқинчли, мендан совумоғинг ҳам
Бошланмоқда совуқ қўлингдан сенинг...

Сен дема севгинг ҳам ёлғонмиш – ёлғон... 
Бас, айтчи, ҳис қилдим нега мен уни? 
Сенинг маккорлигинг туфайли энди
Ҳаётингда бўлмайман, англаб ол шуни... 

Энди не дегум?!... Бир Аллоҳ билар, 
Фикринг қайда эди мени "севганда..."?
Кетардинг-келардинг ёнимга ҳар кун, 
Эндичи минглаб айб кўрарсан менда...

Сендан хотирамда не қолар, ўйиб?! 
Аччиқ кўз ёшими, чеҳрами сўлғин? 
Шошма, бу куз мени юборса қўйиб!
Ўз назаримдан ўзим қолмоғим тайин!

Бу тушни кўряпман ҳали уйғонсам, 
Ўнгимми, тушимми, билолмам гулим!
Қўрқаман бир саҳар уйғониб кўрсам, 
На сен менинг эдинг ва на мен сенинг...
На сен менинг эдинг ва на мен сенинг...

КЕЛТИРАР СЕНИ...

          Шоир Нусрет Касаманлига... 
Юракдан юракка очилур йўллар, 
Сўзлайди хотиралар кўнглимда яна... 
Ўзгариб манзили кузак шамолни, 
Ёзган мактубимни келтирар сенга.
 
Балки бу соғинчдан қоврилар қалбинг, 
Балки ҳаёллар ҳам обкетар сени... 
Тутиб қўлларингдан, қўлларинг каби
Кузакка айтаман келтирар сени... 

Сени чақираман... Кўклар сасимни, 
Ёяр булутларнинг ямачларига*... 

* Сўнг баҳор-Куз фасли маъносида

Ховучимга йиққан кўз ёшим каби, 
Ёмғирни йиғаман ховучларимга... 

Ёмғирга айтаман келтирар сени... 
Боқарсан кўзингда севинч чироғи, 
Кўхна изимизга янги из тушар... 
Қайдадир ёдимга баҳор ёмғири, 
Қайдадир ёдимга бир денгиз тушар... 
 Денгизга айтаман келтирар сени...
 
Қўшиқ куйлаяпман бир бахши каби... 
Чекинар ҳасратинг қуюқ тумани... 
Ўпиб нафасиндан нафасинг каби, 
Баҳорга айтаман келтирар сени... 
Баҳорга айтаман келтирар сени...

 К У З

Лаҳзада ўзгарар кўкларнинг юзи, 
Қуёш ҳам бир совуқ нигоҳла боқар... 
Тўшаб ер юзига ўз рўмолини 
Келар умримизга келар сўнг баҳор...*

Ҳазонга бурканар ҳар тараф ҳар ён,
Қайдандир айрилиқ садоси келар... 
Бўйланиб бўзарган деразасидан, 
Ғариб бир ҳасратла уйғонар саҳар... 

Устига кун ора ёғар ёмғирлар, 
Баҳордан ёдгор келган изларнинг... 
Ўзи ҳам, сўзи ҳам хўб нозик бўлар, 
Севгиси кузакка ўҳшаш қизларнинг...

Тоғлар ҳам кияжак булут қалпоғин, 
Бекинмачоқ ўйнар,кўринмас улар...
Сўнг баҳор нафаси туйган гўдакнинг,
Кузги уйқуси ҳам шип-ширин бўлар...

Илоҳи,нақадар гўзал кўринар,
Бу кузак кунида кузнинг чечаги...
Ҳар ёна боқаман ўрнинг билинар,
Сира кўрмас кўзим...сендан ўзгани...

Ўзгарар фасллар...ўтар кузак ҳам,
Ғамларнинг биз билан иши бўлмасин...
Қўй,бўлсин баҳор ҳам...қиш ҳам, изғирин,
Токи муҳаббатнинг қиши бўлмасин...

Ўзгарар лаҳзада самонинг юзи,
Қуёш ҳам бир совуқ нигоҳла боқар...
Тўшаб ер юзига ўз рўмолини,
Келар умримизга яна сўнг баҳор...
Келар умримизга яна сўнг баҳор...

УНУТ ДЕГАНДИНГ

Кечиб бу хасратнинг туманлигидан, 
Бир оқшом юз тутиб сасингга келдим... 
Энди...
Энди кел сўрайлик хотиралардан, 
Унут демадингми?...  
Мен ҳам "унутдим..." 

Усиз ҳам айтганларинг қуруқ сўз эди,
Юрагим "тош" экан қандай чидади?!... 
Кўрганлар... 

Кўрган, бахтимизни ким бундай ёзди? 
"Сен унут дегандинг...  
мен ҳам унутдим...? 

Ўзинг ҳам бу ердан асло кетмадинг,
Қалбингни қалбимга тенг ҳам кўрмадинг,
Мен сени...
Мен сени унутмоқни  истамагандим,
Сен унут дегандинг...
 мен ҳам унутдим...

Энди юрагимда юрак эмассан,
Умримга, кунимга безак эмассан, 
Ҳижронсан...
Ҳижронсан,ҳасратсан... малак эмассан...
Сен унут дегандинг... 
мен ҳам унутдим...

Кимлар наздида мен шоирман?...
Йўқ"кам"  ёзаман...
Ёзсам ҳам севгидан,ғамдан ёзаман,
Ҳар оқшом...
Ҳар оқшом яна Сендан ёзаман...
Сен унут дегандинг,мен ҳам
"унутдим..."
Сен унут дегандинг мен ҳам"унутдим..."

ҚОБИЛ ҚОРАХОНЛИ-
 Озарбойжонлик шоир

ГУНОҲИМ НЕ ЭДИ

Биламан сен ҳозир ҳўб узоқдасан,
Руҳинг менимладир, руҳим сенингла. 
Бир ўзга маконда ёт ўчоқдасан, 
Бу бечора қалбим, кетди сенингла. 

Сенинг ҳам, менинг ҳам йўлимиз боғлиқ, 
Ёлғиз хаёллар-ла яшамоқдамиз. 
Гуноҳим не эди, эй жони соғли? 
Ҳасрат ҳукми ила келишмоқдамиз. 

Дема гуноҳкорсан, менга сен Аллоҳ, 
Гуноҳ оролига дўнаман сенсиз. 
Гуноҳим бор бўлса сўйла, сен Аллоҳ, 
Сенсиз яшаяпман, ўламан сенсиз. 

Ҳаёт сўқмоқлари йўлимни кесди, 
Висолга етмасдан умримни чалди*.

* чалди-ўғирлади маъносида

Кошки билсам эди гуноҳим недир, 
Кўзларим сен келган йўлларда қолди. 

ҲАМИША СЕН КУЛАСАН

Сен менинг истаганим, 
Далли девонанг эдим. 
Хасратга бас деганим
Аҳдда паймонанг эдим.

Раҳм айла кўз ёшимга,
Жон фидо айлагайман. 
Ҳар на келса бошимга, 
Сенга қурбон дегайман. 

Ғам ема севганимсан,
Юрагимнинг бошисан. 
Бармоғимда узукнинг
Сен фируза тошисан. 

Сенчун менинг юрагим, 
Истагим, сен биласан. 
Тангридан бор тилагим, 
Ҳамиша сен куласан..

ИЛДИРИМ АЛИШОҒЛИ- 
устоз муаллим, шоир

ГАДАБОЙДАН БИР ВИДЕОНИ КЎРИБ ...

Кузак ғуборларим симларга сингиб,
Яна сен дўнибсан йиғига созим? 
Зафарон қўнибди ўрмон   кўксига, 
Қуёш нури камми тоғларга, созим? 

Ғамни ёнбағирда фалак тутдими? 
Япроқларга тўйни шамол тутдими? 
Бу фасл ўзига элак тутдими, 
Сирли,сирли кирар боғларга созим? 

Ранги ўзгармасдан кўкда булутнинг, 
Балки сақлаганмиш баҳор умидин. 
Само яшинини бундан унутинг,
Келмасин сирли чоғларга созим!

***
Юзларингни бурма қалбим томонга, 
Унда илк ишқимнинг мозори бордир. 
Манзилга етмаган мактуб уюми, 
Топталган туйғуларим бозори бордир-
Қарама, нигоҳинг ичимни кўрар...

Қотибди кўзлари дийдаларимни, 
Ёш чиқмас дейдилар йиғлай олмайди, 
Ҳаёлинг кўнглимнинг сирли меҳмони
Қўлим эшикларин ёпа олмайди-
Қарама, нигоҳинг ичимни кўрар...

Инграган туйғулар мақомга етиб, 
Ўт қўяр ингичка парда устида,
Бўйним ҳасратини чеккан сочларнинг, 
Дор қурар дарахтга елкам устида 
Қарама, нигоҳинг ичимни кўрар...

Тош қотган кўнглингни нима юмшатди,
Дардларинг кўз ёш-ла ичарсан энди?.. 
Менга келтиргувчи гулзор йўллардан,
Қизил чироқларда ўтарсан энди-
Қарама,нигоҳинг ичимни кўрар...

Қўлим балки унутди...мушкуллиги йўқ,
 Юрагим дунёда ким учун урар...  
Оппоқ бўлсада, сочининг ранги,
Қаршингда аввалги Илдирим турар..
Қарама, нигоҳинг ичимни кўрар ...
Қарама, нигоҳинг,ичимни кўрар...

  БУ МУҲАББАТГА

Туйғум туйғусига айланиб қолар, 
Кўзим нигоҳига илашиб қолар, 
Юрак ақлимла баҳслашиб қолар, 
"Қайт" деб айтолмайман бу мухаббатга. 

Бутун нағмалари йиғидир энди, 
Ширин сўзи шундай оғудир энди, 
Қадамлари  ўзига ёғийдир энди
"Қайт" деб айтолмайман бу мухаббатга. 

Қалбим унинг қули, асири эди, 
Бутуни, бўлаги, қусури эди, 
Умидим қурбони, назири эди, 
"Қайт" деб айтолмайман бу муҳаббатга

Бирдан кўзларимга ёруғлик тушди,
Изтироб севинчла қоришиш тушди, 
Кўнглимга ҳижронла ярашиш тушди, 
" Қайт" деб айтолмайман бу муҳаббатга. 

Умримга йилларнинг баҳори келса, 
Бу вақт севганимнинг хуш нози келса, 
 У золим ўзи ҳам миннатга келса, 
 "Қайт" деб айтолмайман бу муҳаббатга. 

 ЯРИМ ЙЎЛДА ҚОЛГАН СЕВГИ

Ўқидим, Аллоҳим менга "Кел" демас, 
Яхши биламан мен, бу нигоҳларни. 
Энди у кўзларда бошқа фасл бор, 
Дейсан, ундан ёғар  куз ёмғирлари. 

Шамол бурибдими бошини ёнга, 
Мен нима дедимки, унга не бўлди?
Лаблари, сўзлари махбус айлабон, 
Айрилиқ йўлини яқинлаштирди. 

Қандайин оғир экан, "алвидо" демоқ, 
Бизни мухаббатга келтирган йўлга. 
Бир олтин билакузук, безак берилмиш, 
Бир пайтлар курагимга урилган қўлга. 

Қиялаб бурилар, умримнинг юзи, 
Ғамдадир тоғларим, юпанчи йўқдир, 
Қўл етмас умидим ҳамон у ўзи,
Келмас, бу карвоннинг қайтиши йўқдир. 

Толлар бошини қуйига эгар,
Бу йўллар норози,норози сўқмоқ.
Ғам,ғусса устига, ғамли қўшиғин,
Ярим севгисидан куйлайди булоқ...

НАЗИР ЗИЁ ТАЛИСТАНЛИ-
шоир

   

   КЕЛ
  (65 ёшимга) 

Кулмади юзимга ўтган йилларим, 
Фақат сен ранжима, кул олтмиш бешим, 
Умр сўнгги гулзорида, боғида, 
Очилган чечак бўл, гул олтмиш бешим. 

Учган ҳаёлимни кўклардан тушир, 
Совуқ ўчоғимни оловла, ёндир,  
Келиб холимни сўр, қалбим гапиртир, 
Боладек кўнглим ол, ол, олтмиш бешим. 

...Умрим бўйи тоғлик йўлда юрибман, 
Кўп орзунинг ортидан хўб боқибман. 
Ўз уйимни баъзан ўзим йиқибман,
Тўкибман бошимга кул,олтмиш бешим.

Билиб бўлмас энди, не бор бахтимда,
Шоҳлик шундай ўтар, умр тахтимда.
Бу сўлган, сарғайган кекса пайтимда
Бўл, менга дур, гавҳар, лаъл, олтмиш бешим.

Сўнг орзумни саҳаримга сақлайин,
Сўнгги умид Аллоҳимга боғлайин.
Кел,сени севинчла қучиб йиғлайин,
Кел, ей  жоним, кўзим, кел, олтмиш бешим.
  
ШЕЪРИМ

Минг севинчга алишмасман йўлидаги битта ғамни, 
У ғам менга баҳш айлагай, ўлмас, йитмас бир оламни.-   

   ( Низоми Ганжавий) 

Бу дунёга алишмасман сенла ўтган бирор дамни, 
У дам менга баҳш айлагай минг севинчу, минг оламни. 

Ҳар шодликдан, ҳар сафодан тотли эмиш озоринг ҳам, 
Сенсан,  жаннат-макон этган ичимдаги жаҳаннамни. 

Танҳо сенинг асирингман, йўқ давлату, борда кўзим, 
Ҳазинага алишмасман сенинг каби бир санамни. 

Жилмайдинг сен мушкул кунда:-Сенингламан,- 
единг,-менга... 

Васлинг,  меҳринг ҳар онимда унуттирди дардни,  ғамни. 

Яхшиям назир бўлмадим, шоир бўлдим бир оз, не ғам,
Аё шеърим, энди сенсан юрагимнинг сўнг  малҳами..

БЎЛМАСМИДИ

Нечун эгдинг мени дунё? 
Гар эгмасанг бўлмасмиди? 
Эшигим вақтсиз, ваъдасиз
Қоқмасанг гар бўлмасмиди?

Баҳор эди кўз, қошимда, 
Муҳаббат айланар бошимда. 
Хурматимчун бу ёшимда
Тегмасанг гар бўлмасмиди? 

Ўзгартиб юзим рангини, 
Тангри берган оҳангини. 
Бошимга қор челангини**
Қўймасанг гар бўлмасмиди? 

Олган эдинг гул-чечагим, 
Бор чиройим,гўзаллигим
Ҳеч бўлмаса дардла қалбим,
Ўймасанг гар бўлмасмиди? 

Алданиб ширин тилига, 
Ёмон тушибман қўлига. 
Дунё шайтон найрангига
Уймасанг гар бўлмасмиди? 

Хуш келмадинг ҳеч ёнимга, 
Охир чиқдим поёнимга
Ҳой золим менинг жонимга, 
Раҳм айласанг бўлмасмиди?

* Чаланг-гулчамбар маъносида

БИРИ МЕНМАН

Икки одам бор менда, 
Бири менман, бири йўқ. 
Бир жонда, бир баданда, 
Ўликману, тирик йўқ. 

Ярми чин, ярми ёлғон, 
Сотган ўзим,ҳам олган.
Умри саҳарга қолган, 
Суякман мен, тери йўқ. 

Ҳар холда, ҳар бичимда, 
Дардларим бор ичимда. 
Юз-кўзимда, сочимда, 
Ярми менман, ярми йўқ. 

Йўлдошиман ўзимнинг, 
Суҳбатимнинг, сўзимнинг. 
Ўчоғимнинг, кўзимнинг, 
Кули менман, қўри йўқ. 

Ўз ҳукми бор ҳар оннинг, 
Кучи етмас инсоннинг. 
Яшаяпман замоннинг
Кори менман, кўри йўқ. 

Юки кўпдир бўйнимни, 
Сўнги кафан эгнимни. 
Бу дунё-ла ўйиннинг
Зўри менман, зари йўқ. 

Надир ҳайри зиёни, 
Айир ҳақни, риёни. 
Севма Назир Зиёни, 
Ўзи менман, руҳи йўқ..

МУСА ХОШИМОВ-
 Шоир

БОР

Азизим тўҳтама, сўздан суҳбатдан,
Азалдан ҳар ненинг ўз ҳислати бор.
Кимнингдир савлати, лал- жавоҳири,
Кимнингдир туганмас пок исмати бор.

Номус туя эмасдир миниб чопгани,
Севги таом эмаски, дўстла бўлгани,
Яхшилар бор экан, қадринг билгани,
Инсоннинг инсонлик лаёқати бор.

Арслоннинг эркаги, аёли бўлмас,
Жом-ла сув тўкмоқдан дарёлар тўлмас,
Соф ишқнинг гуллари сарғайиб, сўлмас,
Чунки севишганлар диёнати бор.

Қўй, ўзи сақласин сени Яратган,
Бутун ёмонликлар, турфа балодан,
Ҳали азал, ўтмиш, айни бинодан
Қабихнинг ростдан ҳам ҳиёнати бор.

Мусанинг қалбидан ўчди изтироб,
Қалбини сиқмайди на ғам, на ғазаб,
Ози ҳам кўринарди уммондай ажаб,
Чунки қадрин билган Садоқати бор.

ШЕКИ

Озарбайжон бир узук,
Шеки унинг тошидир.
У шаҳарлар инжуси,
Шаҳарларнинг тожидир.

Қанча чуқур сир ётар,
Унинг қадим ёшида.
Ҳоқонларин изи бор,
Тупроғида, тошида.

Санъаткорлик шаҳари,
Ҳамманинг севимлиси.
Шеки Хон саройидир,
Меъморликнинг инжуси.

Карвонсарой, кўприклар,
Ўтмишдан ҳабар берар.
Миноралар, маъбудлар,
Хали нелар сўзлашар.

Маданият бешиги,
Зиёлилар юртидир.
Унга шухрат келтирган,
Ҳам қизи ҳам ўғлидир.

Челабининг хунари,
Тарих хотирасида.
Ҳусейн Хон изи бор,
Унинг ҳар қаричида.

Баҳтиёрлар ватани,
Сабухийлар юртидир.
Рашид беги, Мумтози,
Бу тупроқнинг ўғлидир.

Миллий қаҳрамонлари,
Шуҳратидир, шонидир.
Ғайратли ўғиллари,
Унинг ифтиҳоридир.

Ипагининг шуҳрати,
Ёйилибди ҳар ёнга.
Ҳеч нарса эваз бўлмас,
Ҳолва, пашванг, миндалга.

Тилларда достон бўлган,
Шекимизнинг одати.
Ҳаммани ҳайрон қилар,
Қўноқларга хурмати.

Бугунидан сахарга,
Очилибди қўллари.
Келажакка узанар
Унинг нурли йўллари.

Озарбайжон бир узук,
Шеки унинг тошидир.
У шаҳарлар инжуси,
Шаҳарларнинг тожидир.

СОТМАСМАН СЕНИ

Бошимнинг тожисан,юксаклигимсан,
Номусим, оримсан,ғайратим,мени.
Сен менинг энг буюк шараф-шонимсан,
Қондошга, ўзгага сотмасман сени.

Нозик камонимсан, титраган созим,
Энг гўзал мусиқам, энг хуш овозим.
Чечакли баҳорим, атирли ёзим,
Ҳар гулга, чечакка қўшмасман сени

Ҳавом ҳам, сувим ҳам,таомим ҳам сен,
Руҳим ҳам, туйғум ҳам, юрагим ҳам сен.
Тилла билакузук, билагимда сен,
Ҳеч кимнинг қўлига тақмасман сени.

Оқ десанг оқаман, селга айланиб,
Эс десанг эсаман, елга айланиб,
Ўт бўлиб ёнаман, кулга айланиб,
Ҳеч қачон ёндириб, ёқмасман сени.

ДАМАТ САЛМАНЎҒЛИ-
Озарбойжон Ёзувчилар уюшмасининг аъзоси, шоир 

ЭЙ БАШАР ОНАСИ ҚАРЗДОРМАН СЕНДАН

Сўнмаган нурсан, қуёшсан она, 
Курраи-заминга  сочасан нуринг,
Ўт,олов,ҳарорат,оташсан она,
Тонгни қаршилайсан уйқусиз, хорғин...

Сен кетган муқаддас жаннат йўлида,
Оёғинг остида тупроқ бўламан.
Сен учун мен қурбон бўлай аслида,
Қаршингда титраган япроқ бўлай ман.

Дунёга келтирдинг,мени ишқ билан,
Қон бердинг авлодга руҳинг,жонингдан,
Нур,зиё баҳш етдинг менга шавқ билан,
Эй башар онаси қарздорман сендан! 

КАВКАЗЛИКМАН

Кавказ... 
Илоҳий гўзаллик, 
жаннат бир макон. 
Кезаман тоғни, дарани, дўзни,
Туғишган қондошдир тупроғин ўзи. 
Баланд тоғларининг 
боши қорлидир, 
ҳаёт боғчалари
мева, боғлидир. 
Халқларин тиллари айри, бўлса ҳам,
хосияти бир хилдир, 
ният бир хилдир.
Меҳмонга кўрсатар хуш сўздан икром. 
Каттага, кичикка бордир эхтиром. 
Ҳар бир чашма, булоқ кўзга шифодир, 
Чўмилсанг агар, дардга шифодир
Кезаман ҳар жойин кўзи ўхшайди, 
Дарбандин қалъасин қалб олқишлайди. 
Қадимдан ҳам қадим, тарихимиз бор, 
Улуғ боболарим
макон солибдир, 
Қавказ дейилганда
ватан дебдилар, 
Анжиқалъадан, 
бир оз, ён ўтдим,
Чечен қардошимла кеча чой ичдим.
Индус овулида
юрт изин кўрдим, 
Ҳар айил номида турк сўзин кўрдим. 
Беш тоғин этаги қадим турк эли, 
Қарачайин, Булғорнинг тили турк тили. 
Бугун..
Кавказнинг меҳмони, сўз, овозликман, 
Насли қадим бўлган бир Кавказликман.

ПУСТА РАВОН- 
Озарбойжон Ёзувчилар уюшмасининг аъзоси, шоира

ОНАЛАР

Абадий офтобдир фарзандларига, 
Она орзулари, онанинг меҳри. 
Мушкул йўлдан қайтарар фарзандларини, 
Она дуолари, оналик меҳри. 

Фарзанди вояга етгунга қадар, 
Ҳаловат топмагай она юраги. 
Кеч келганда ишдан турар, ўтирар, 
Ўтмас томоғидан ҳалол емаги. 

Бир умр безовта яшайди она, 
Фарзанди вояга етгунигача.
Тугамас яна ҳам азобин сўнги, 
Раво кўрмай боласига на ғам,на ғусса.

Ҳамон гўдакликликдан невараларин,
Асрар кўз устида она-бувилар. 
Азобли бўлсада шириндир ҳаёт, 
Нималарни ўйлар, она-бувилар. 

Бу ҳам бир ҳаётдир, бу ҳам бир умр, 
Қанча оғриқ-аламни тортар оналар.
Баъзан севинчини,баъзан ғамини,
Иссиқ кўз ёшига буркар оналар.

ҲАЗАР МИРАЖ МАСИМОВ-
шоир

***
Соғинган севгилар туйғудан узоқ, 
Ҳижроннинг юкига бўлибди тиргак. 
Айрилиқ қўлида бўлибман қўноқ, 
Соғиниб ўчоғим севги уйини...

Гўёки бир мозордек, қоронғу уйим, 
Қимирламас руҳим ва на жисмим. 
У ишқим сендадир, сокин юрагим, 
Соғиниб ўчоғим севги уйини...

Зулмат бир кечанинг оғушидаман, 
Қорайиб кўзларим сўқир бўлибман. 
Умидсиз саҳарим, йўлим адашиб,
Соғиниб ўчоғим севги уйини...

Худди бир қанотсиз қушлар кабиман, 
Бой бериб умидим жонли ўликман. 
Ақлини йўқотган, гўё даллиман,
Соғиниб ўчоғим, севги уйини...

Осилиб бир ипдан бу умрим менинг, 
Қолмас бир шубҳаси, бой берса сени.. 
Билки бу ҳаётдан, йўқолиб изим, 
Соғиниб ўчоғим, севги уйини... 

Ранжиди юрагим бу оғриқлардан, 
Қолмади тоқатим, кетибди бахти. 
Етмайди тўзим бу яшамоқдан, 
Соғиниб ўчоғим, севги уйини...

Исимас ўчоғим, совуди тамом, 
Хасратдан, ғуссадан бўлди у вайрон. 
У сенсиз севгидан бўлиб нигорон, 
Соғиниб ўчоғим севги уйини... 

Порламас қуёши, сиқилиб қолиб, 
Ғарқ етмас нурига,ранги сарғайиб, 
Кўрасан, бу умрим не кунга қолиб?
Соғиниб ўчоғим, севги уйини...

Яшамас қалбимда у орзуларим,
Музлади ҳаётим узилар жоним...
Сенсан бу дунёда,ягона ёрим,
Соғиниб ўчоғим, севги уйини...

На баҳорим баҳор,на қишимдир қиш,
Ранжидим ҳаётдан,қолган  ман ёлғиз...
Билмайман умримга қанча қолганмиш,
Соғиниб ўчоғим, севги уйини...
Соғиниб ўчоғим, севги уйини...

ҲАСАНХОН АСАДОВ
Озарбойжон журналистлар уюшмаси аъзоси,шоир

***
Келишинг йўлимда қуёш,ой бўлди,
Севгинг, мухаббатинг менга пай бўлди,
Гулларинг ифори умримга тўлди,
Туйғумга туйғула боғлиқ аёлим,
Ёзилди қалбимга абадий номинг.

Умримга ўзингла дунё келтирдинг, 
Юракка муҳаббат таъмин сингдирдинг, 
Ичингда севгининг шонин битирдинг, 
Умрим гўзаллиги, соф бол aёлим, 
Ёзилди қалбимга абадий номинг. 

Кирдим, юрагингда туғилдим сенинг, 
У тоза қалбингга йўғрилдим сенинг, 
Уй бўлиб ёнингда йиқилдим сенинг, 
Қайғу чекмоқликдан кўрмадим зоринг, 
Ёзилди қалбимга абадий номинг. 

Мени бу дунёда ота сайладинг, 
Уч ғунча гулимга бута айладинг, 
Қадрингни билмайин хато айладим, 
Мушкул кунларимда сенга таяндим, 
Ёзилди қалбимга абадий номинг. 

Ишдан ҳориб келсам эшигим очдинг, 
Нозла эркаланиб, ўнгимда турдинг, 
Гангисам, йўлимга нурларинг сочдинг, 
Умрим йўлларида ҳамдам аёлим, 
Ёзилди қалбимга абадий номинг. 

Сен менинг чечагим, сенла гултожман, 
Ҳасанман, севгингга ҳали ҳам очман, 
Иссиқ нафасингга инон, муҳтожман, 
Эй, менинг юракдан севган аёлим, 
Ёзилди қалбимга абадий номинг.

ДЕДИМ

Истадинг, севгимни бердим мен сенга, 
Сўнгги бор севиниб, куласан дедим. 
Кўрмовдинг муҳаббат оғир-аччиғин, 
Энди ишқ лаззатин биласан дедим. 

Кўнглимнинг эшигин очдим даъфатан, 
Беозор қалбимдан бир улуш бердим. 
Сақла омонатдек, авайлаб ҳарчанд, 
Кўз ёшинг севгимла артасан дедим. 

Тортдим ғуруримни чормихга, қара, 
Осилдим виждондан, бурилдим ора, 
Бўлибди юрагинг тузалмас яра, 
Дардингни менимла бўласан дедим. 

Севгим чин севгидир, эхтирос эмас, 
Темир устидаги зангга хос эмас. 
Кўксим қайнар булоқ, кичик тос эмас,
 Сувидан ичмоққа келасан дедим.

Тинглаб сўнгги умид ҳайқириғини, 
Туясан юрагинг ҳапқириғини. 
Бузиб сукунатин, сокинлигини
Золимнинг бағрини тиласан дедим

Ҳасанман, орзуим чиқардим тилга,
Рухим мавжларидан тўлайлик селга. 
Кечиб бу селдан бериб, қўлимиз-қўлга, 
Бир умрга мен билан қоласан дедим.

ХОЛИДА НУРОЙ-
Озарбойжонлик шоира

 СЕВГИ ЙИҒЛАЙДИ

Бир севги йиғлайди ичимда яна,
Қаҳрига тушибди ўтган йилларнинг.
Сўндириб ишқингдан ёнган чироқни,
Зулмига сиғинди ўтган йилларнинг. 

Ён олиб йўлларим зулматга сари,
Ўзимни ўзимда тополмаяпман.
Сенсиз хотиралар титар қалбимни,
Саволлар қўлидан чиқолмаяпман. 

Руҳимда жон берар орзу-тилагим,
Кўзимдан муҳаббат оқар ёш каби.
Дош бермас юрагим,юрак на қилсин,
Нафратга ўралган гўё тош каби.

Етим гўдак каби йиғлайди севгим,
На қилсин ўчоғи вайрона бўлган.
Кўз ёши ичида сўкик девордан,
Намланган расмларнинг асли қолган.

СЎНГИ ВИДО

Гўёки умримнинг сўнгиди валлоҳ,
Сўнги видо сўзлайди пичирлашларим.
Кузак шамолига дўнар умидлар,
Қалбимни қийнайди оғринишларим.

Қора булутларнинг ҳазин кўз ёши,
Сепилар йўлимга сассиз-самирсиз.
Кўнгил туйғуларим юзин ўгириб,
Мени тарк айлайди мендан хабарсиз.

Адашдим дарбадар ҳаёлларимла,
Қичқириқ саслари ичимни еяр.
Чечак толейимни у тош юракли,
Эгилмас қаддимни олдида эгар.

Энди ойнинг нури тушмас ўтоққа,
Кўнглимга таскиним битта шам ёнар.
Умримнинг сўнгига етган томчилар,
Маҳзун ҳаётимни қайта хотирлар.

Совутиб қалбимнинг кўз ёшларини,
Совуқ деворларга чўкар нафасим.
Тутиб шикоятнинг иссиқ қўлидан,
Руҳимни ўт каби бичар нафасим.

Асир сийнам устида оқшом еллари,
Ғамгин хотиралар жўшиб шовуллар.
Руҳим ҳам менингла сўнг видосига,
Ўғлим, қизим билан бирликда йиғлар.

СЕЙМУР СЎНМАС ПОШАЕВ-
шоир

ХОТИРЛА МЕНИ

Дўнди бахтимизнинг тўсатдан юзи, 
Зулматда йўқотдик сўқмоқни-изни. 
Мағзун кунга қолган соф ишқимизни, 
Ёдингга тушганда хотирла мени. 

Дарёда ғарқ бўлар елкансиз кема, 
Дардга малҳам билма, кўз ёши-ғамни. 
Қачондир, ҳасратдан бир япроқ каби, 
Сарғайиб сўлганда хотирла мени. 

Қисматнинг дастидан қочмоқ  маъносиз,
Омадсиз муҳаббат дардмиш, ғуссамиш,
Куйинма ишқимиз шунга қадармиш ,
Хаёлга чўмганда хотирла мени.

Балки сен ақлли,мен бир оз далли,
Янгидан ёндириб бўларми кулни?
Сеймурнинг сенгача етмаса қўли,
Кўзларинг тўлганда хотирла мени..

 АЛЛАХВЕРДИ АСҚАРОВ-
шоир

УНУТА ОЛСАНГ

Биламан бу айрилиқ
Юрагингда қолажак.
Кўнглингдаги бўш ерим
   Хотирага тўлажак.

Бир оз бўлади қийин,
Маҳкумимиз қисматнинг.
Барқ урмас муҳаббатинг
Чечак каби сўлажак.

Пок ишқимнинг риштаси,
Оҳ каби узилажак.
Бу савдо гуноҳ каби,
Хотирангда қолажак.

Тутма у соҳилга юз, 
Йўқолар у ёқда из. 
Танҳо кўрса гар денгиз,
Сочларингни юлажак.

Йиғлама гўё булут, 
Йўқотдинг энди умид,
Агар унутсанг унут, 
Қисмат шундай бўлажак.

АДОЛАТ ФАТЕЛИ-
Озарбойжонлик шоир. 

МЕНИ!

Кел, кетма кўз олдимдан. қайга кетасан,
Сенинг борлигингдир яшатган мени... 
Кўзларинг кийса гар ёмғир либосин-
Ивитар киприкдан-қошгача мени!.. 

Сенли хотиралар мени ухлатар, 
Хаёлим кўклардан ерга қайтади, 
Висолинг кўнглимни балки овутар-
"Ёндирар" оёқдан бошгача мени! 

Адолат дейдики, тортаман жазо, 
Мен ҳеч тўймаганман гулгун баҳорга. 
Шукур қилаяпман энди кузакка-
Хасратинг ўлдирар қишгача мени!



149 BB

* * *

Ҳаётнинг маъносин англамоқ учун, 
Аллоҳни танигин, ибодат айла! 
Ўзингни тепада кўрк этмоқ учун, 
Муҳаммад динига шаҳодат айла! 

Сўзлама ёлғонни, ема ҳаромни, 
Йўқотма рисқингни, ҳаққа саломни... 
Аллоҳнинг китоби буюк Қуръонни-
Кеча ҳам, кундуз ҳам қироат айла! 

Орттир давлатингни тўғри йўлларла, 
Тўлдир бисотингни тоза молларла, 
Пок ва соф ниятда ҳалол пулларла-
Муқаддас Каъбани зиёрат айла!

ИМРОН ГУЛЛУБУЛОҚЛИ
шоир

 БОШҚА ҲЕЧ КИМ, ИККИМИЗ

Ерда, кӯкда тутсак макон, бошқа ҳеч ким, иккимиз,
Завқ олайлик ишқдан чунон, бошқа ҳеч ким, иккимиз.

Рақибларга калтак бӯлсин бизнинг бирга юришлар,
Содиқдирмиз ишққа ҳамон, бошқа ҳеч ким, иккимиз.

Тут қӯлимдан,юр кетайлик,севишганлар юртига,
Ва қурайлик унда макон, бошқа ҳеч ким, иккимиз.

Бир ошиқдек куйласинлар ишқ боғида булбуллар,
Бу нағмадан жони сӯзон, бошқа ҳеч ким, иккимиз.

Ишқимизга гувоҳдир Ой, ва юлдузлар самода,
Бу сурурдан ёзсак достон, бошқа ҳеч ким, иккимиз.

Яратганим дилга солди сенга бӯлган ишқимни,
Деймиз:ҳар не ҳаққа аён, бошқа ҳеч ким, иккимиз.

Севгимиздан шеърлар ёздик, тиллар зеби бӯлсин деб,
Дунёсини қилдик ҳайрон, бошқа ҳеч ким, иккимиз.

Айрилмайлик,бахт топайлик бу ҳаётдан абадий,
Этдик эзгу тилак баён, бошқа ҳеч ким, иккимиз.

Сен Имроннинг умри,куни,сӯлмас гулисан энди,
Яшагаймиз бахтли-шодон, бошқа ҳеч ким, иккимиз!

КЕЧАЛАР

Тунлар сокин танхо қолдим ўзимла, 
Ҳаёлларим олиб кетар овулга.
Дардлашашиб мен шеърим билан сўзимла,
Шеър ўқийман гоҳ юлдузга, гоҳ ойга.

Тунлар бўлар баъзида  ғам ўртоғим,
Умр келди,ўтар кўзим ўнгидан.
Сукунатга чўмибди бу ўтоғим,
Ҳамсуҳбатман баъзан ўзим, ўзимла!

Фикрларим учиб кетар узоққа,
Ўз қўйнига олар мени кечалар!
Орзуларим сиғишмайди қучоққа,
Ўз сеҳрига олар мени кечалар!

Баъзан тунлар хўб безовта ва сирли,
Айвонимга чиқиб келдим орада.
Баъзан кеча англаб бўлмас сеҳрли,
Шоир кўнгли шеър ёзишда, ижодда.

Кеча сокин,кўчаларда лол сукут,
Туйғуларим бўғар мени қаҳрла!
Юрак дейди,дарду-ғамни сен унут.
Ўтади тун, оз қолдику саҳарга!

ЭЛНУР БАХИШ-
Озарбайжон Журналистлар ва бастакорлар уюшмаси 

аъзоси, фольклошунос бастакор, шоир ва ёзувчи

* * *
Ҳаёт дафтарига ёзилур, гулим,
Сен билан ошино бўлган дийдорлар.
Ширин хотирадир, ёдларда қолур,
Сарғайган дийдорлар, сўлғин дийдорлар.
 
Муҳаббатга тўла ул гўзал кунлар,
Ёдга тушган ҳамон қоврилар йиллар.
Сайрамас булбуллар, очилмас гуллар,
Йиғлайди кўзлари тўлган дийдорлар.
 
Элнуринг қанчалар қийналди, Тангрим,
Севгининг ўзи ҳам бир дарддир, Тангрим.
Кўксимни ишқ ўти ўртайди, Тангрим,
Умримда абадий  қолган дийдорлар.

* * *
			   Ошиқ Аҳлимон Ширвқонлига

Минг бир достон, минг бир эртак, 
Аҳлимоннинг созидадир. 
Яхши ҳикмат, бол насиҳат, 
Аҳлимоннинг созидадир. 

Дейди Ширвон Шикастаси, 
Оламга ёйилар саси. 
Озарбойжон харитаси, 
Аҳлимоннинг созидадир. 

Ҳар сўзи тўғрисига, 
Тушибман унинг изига. 
Топилмаган бир хазина, 
Аҳлимоннинг созидадир. 

У чалганда хуш табиат, 
Чечакланиб бўлар жаннат. 
Элнур дейди ишқ, муҳаббат, 
Аҳлимоннинг созидадир..

ЭЛЧИН МАЛҲАМЛИ-
 шоир

ҚУЁШ

Чиқ булут орқасидан, 
Кўрсат ўзингни, Қуёш. 
Кўп соғинганман сени, 
Кўрай юзингни Қуёш. 

Бездим совуқдан, қордан, 
Сўроқ кетар баҳордан,
Ҳасратлилар йўллардан,
Тортсин кўзини,Қуёш.

Тугат қиш уйқусини,
Битир ҳасрат оҳимни,
Исит муздек руҳимни,
Уфур кўзингни Қуёш.

Самода кўрин яна,
Кел,нурни соч Ватанга,
Нақш ургин чўл-чаманга,
Билдир изингни Қуёш.

Кўзини артсин Элчин,
Сўзласин,кулсин Элчин,
Илҳомга келсин Элчин,
Қўшсин сўзини Қуёш.. 

ИНСОНЛАРНИ СЕВАМАН

Бу дунёга келибмиз, 
Севиб, севилмоқ учун. 
Энг муқаддас ҳисларнинг, 
Қадрини билмоқ учун. 

Тонг ерини сайр этиб, 
Очиб Қуёшга қучоқ. 
Ҳаёллар билан учиб,
Ҳайриҳоҳлик этайлик, 
Гуноҳдан бўлиб узоқ. 

Умр абадий эмас, 
Надир гина, бу қудурат? 
Қалбни ишққа очайлик, 
Бахтли бўлиб ниҳоят. 

Мен чин инсонликни, 
Севаман буни билинг. 
Сиз ҳам Ернинг одами, 
Не бўлар, йўлга келинг.

РАФИҚА АББАСОВА-
Озарбойжон Ёзувчилар уюшмаси аъзоси,шоира

ЁШДАМАНМИ МЕН

Булутлардан олдим ёшли кўзимни,
Тоғлардан ўргандим сабр,тўзимни,
Сўроқ-савол этдим бугун ўзимни,
Кўрчи, юрагингнинг бошидаманми?

Даврон тўқмоқ билан урар бошимга,
Мой дебон айронни қўшар ошимга,
Ғусса қўлларини қўяр бошимга,
Ёш тўкиб йиғлоқи ёшдаманми мен?

Сувим булғанибди бошдан,бинодан,
Кадарим йўл солди дардни сийнадан.

Дардимга дармон йўқ дори,кинадан*,
Сўнгги сатрим ёзилган тошдаманми, мен?

          * * *
Балки бу учрашувга, 
Гўзал био шеър ёзардинг. 
Хуш бахтликнинг ўзига, 
Томчи томчи томардинг. 

Танишмоққа баҳона, 
Ташналигинг очмоғинг. 
Кўзларингни ранжитиб, 
Нигоҳингдан қочмоғинг. 

Ёмғир ёғар денгизга, 
Ёрилар дудоқларинг. 
Томчиларнинг сасидан, 
Тутилар қулоқларинг. 

Савдонинг ўчоқ ери, 
Булутлардан у ёнда. 
Юрагинг тонг юзига, 
Юлдуз-юлдуз тўғралар.

Таасуфларнинг ичидан, 
Етиб келар саҳаринг. 
Қултум-қултум тотарсан, 
Аччиқ севги заҳар

* кина-малҳам маъносида

ТАМЕЛЛА ПАРВИН-
шоира

БАЙРОҒИМГА

Тикилди сенга кўзларим, 
Юксакдасан, чўққидасан. 
Номингла боғлиқ зафарим, 
Байроғим сен шоҳонасан. 

Кўксимнинг қон ранги Ватан, 
Виқоримнинг ҳайкали сен. 
Ўчирайлик ғуборларни,
Ҳилпираб йўл кўрсатгин сен..

Қонимда бўзқурдим қони,
Гўйтурклигим* афсонамни,
Қани довул,тамбур қани,
Қани Ўғуз бобом мени.

* Гўйтурклигим-само маъносида

Юрак каби ур,ҳилпира,
Тангри каби йўл кўрсат сен,
Кўрсат юртнинг чегарасин,
Байроғим сен шоҳонасан.

Юксак тутинг байроқларни,
Енгилибди ёғий сизга.
Халқлар чиқди асоратдан,
Бош қўяжак кўксингизга.

ЗАУР ИЛҲОМЎҒЛИ-
шоир

 МЕНИНГ УМИДЛАРИМ

Ҳали давом этар бу умр йўли, 
Турибди қаршимда ҳали қанча кун, 
Қалбимда туганмас умидлар бисёр, 
Одимлар ташлайман сабоҳим учун. 

Бу умид йўлимда умидларимни, 
Ўзимга энг яқин йўлдош билганман, 
Мен орқа қилмадим ҳали ҳеч кимни, 
Ёлғиз умидимга орқа қилганман. 

Чунки бошига иш тушганида, 
Фақат умидидан куч олар инсон. 
 Чорасиз санаган ҳасталикдан ҳам, 
Умид кучи билан соғаяр инсон. 

Менга яшамоққа берибди илҳом, 
Ўтди неча соат, неча сония. 
Кеча зулматидан нурлар оламан, 
Зулматдан сўнг саҳар келади дея. 

Умидла яшадим, умидла ҳар он, 
Мени қўрқитмади на ғусса, на ғам. 
Қалбимни аламлар қоплаган замон, 
Унда ҳам умидла жилмайган менман. 

Менинг умидларим руҳимга суянч, 
Олганим берганим нафасим менинг, 
Менинг умидларим яшамоқ ишқим, 
Яшамоққа сабаб ҳавасим менинг. 

Умидим устида, борлиғим пастда, 
Бир умид яшарман умидларла тенг. 
Кўп нарсадан воз кечдиму, аммо,
Ёлғиз умидимдан воз кечмадим мен. 

Сен, азиз ўқувчим,бари олдинда,
"Бўлди битти"  дея умидсиз бўлма. 
Неларни ҳаётда битирсанг ҳам сен, 
Ҳаракат қил умидингни асло йўқотма. 

Сен куч олажаксан ҳар дардга, ғамга, 
Қалбингда бир умид ярата олсанг, 
Кимсасиз бўлсанг ҳам "танҳоман" дема, 
Умидларинг бўлса танҳо эмассан

ЗАУР АРМУҒОН-
Озарбойжон журналистлар уюшмасининг аъзоси, шоир

ИШҚНИНГ

Ичимда оҳ чекар Мажнун юраги, 
Ичим саҳролари бўлди бир ишқнинг. 
Оғрийди кўксимда ошиқ тилаги, 
Орзуси кўзида қолди бир ишқнинг. 

Табассум малҳамдир сийна доғимга, 
Толейим қўл тутар тилсиз чоғимга. 
Ҳазон битта-битта тушиб боғимга, 
Баҳори гулида сўлди бир ишқнинг. 

Нолам аршда дуо, фалак Аллоҳсиз, 
Зулматда титилган умид сабосиз. 
Кўксимга бош қўйган Лайлим гуноҳсиз, 
Кўнглига кўз ёши тушди бир ишқнинг

Севгим дард тоғига ёзди отимни, 
Бир кўнглим дўст санаб олди одимни,
Дема алдатгуси севги одамни, 
Қўллари қўйнида қолди бир ишқнинг. 

Ҳаёллар бир ўйчан дарё кабидир, 
Ҳасрат нафасим бор, саҳро кабидир, 
Энди висолим ҳам хаёл кабидир, 
Ваъдасин мозори олди бу ишқнинг.

Армуғон, ранжима бахт ўйинидан, 
Ер бош чиқарарми, кўк тугунидан?! 
Сен дард  билмагансан, юзинг,кўзингдан, 
Кўзлари йўлларда толди бир ишқнинг..

Карем Салоҳўғли-
Озарбойжон Ёзувчилар уюшмасининг аъзоси,шоир

 ЁЙИЛИБ ОЙ ЮЗИНГГА

Ёйилиб ой юзингга зулфинг ниқоб айламишсан, 
Ёқиб ишқ оташида қалбим кабоб айламишсан. 

Ора бир боди-сабо толаларин ён айлайди,
Кўрарман гул юзингни гулин гулоб айламишсан.

Қул каби парвона бўлиб нечаси ишқингда сени,
Қанча ошиқларни сайлаб туроб* айламишсан.

Айтасан ғам,ғуссага энди қолмасдан тоқатим,
Йиғлатиб дардимга сен бас неча тоб** айламишсан
Бир умр ўтда ёқиб сен бу висол ташнасини,
Ёндириб дармонини қатраи-об*** айламишсан. 

* Туроб-тупроқ
** Тоб-куч, қувват.
*** Қatраи-об-бир томчи сув

Севаман калимаси тилларнинг энг тотли сўзи, 
Севиб сен бу сўзни менга хитоб айламишсан

Лабларинг шарбатини ичиб  мастдир кўнгил,
Тўкилган кўз ёшимни бодайи-шароб айламишсан.

Ишқингла қалбим тўлиб кўзларим ҳасрат чекади,
Менга бу азобингла савоб айламишсан

Айта олмасдинг бир бора севаман калимасин
Энди кўр севгин ила қанча китоб айламишсан

Васлингга етса Карем ортиқ бадавлат бўлмас эди,
Ишқин нурила уни сен олам- тоб* айламишсан..
   

* * *
Эй тил, азизинг кетди, оҳ-зор айласанг келмас, 
Хасратда эсласанг йўқлигин  дард бундайин келмас.

Гўзал Сонани** севган уммонлар оборди, 
Оққан сув пари энди бу соҳилга келмас.

Тер гуллар соч толасини йўлда хазонлар, 
Аввалги ҳавас кўнгли синиқ булбулга келмас.

Кўз ёшларингга ёнмагай кутганинг ҳар кас
Дард, ғам ёмғирга айлансада, жўшқин селга  келмас.

Ишқ боғини тиканли буталар буркабдур,
Қаттиқ еллар эсган боғда лазиз қўлга келмас.

* Оламтоб-оламга нур сочган.
** Сона-Денгиз қуши маъносида

Шукр қилайлик ҳар не ёзиб тақдирни ёзгандан
Минг ёлворсанг ҳам мушкулдир эъзоз ҳосила бермас.

Фаҳм этки, Карем, севгила ёнмоқлик насибинг
Минг уринсанг ҳам оби-висол ҳосила бўлмас.

РАМИЗ АБДУЛЛАЕВ
Озарбойжон ёзувчилар уюшмаси аъзоси, шоир.

		

БАҲОР ЁМҒИРИ

Майда томчиларла, тушганинг замон, 
Солдинг деразамга гўзал нақшни. 
Тангрига дуолар қилганим замон, 
Ёғдинг орзуларда баҳор ёмғири. 

Тутиб самонинг бутун чеҳрасин, 
Бермоқ истаяпсан ерга баҳрасин, 
Юпатиб турибди она боласин, 
Ёғдинг орзуларда баҳор ёмғири. 

Дейдилар ёмғирдан мўл бўлур баҳор, 
Мўл-кўллик бўлган жойда бўлмайди қаҳр, 
Кеча шамол эдинг, сокинсан саҳар, 
Ёғдинг орзуларда баҳор ёмғири. 

Янги йил қадамин баҳш этган Наврўз, 
Баҳор тароватин, нақш этган Наврўз, 
Хушбахт қувончларга эш этган Наврўз, 
Ёғдинг орзуларда баҳор ёмғири.

АЙРИЛИҚҚА ЎРГАТМА МЕНИ

Аразни ҳам ўргат, келишмоқни ҳам, 
Ҳасрат йўлларида ёнмоқни ўргат. 
Ўргат ширин-ширин сўзлашмоқликни, 
Аммо, айрилиққа ўргатма мени. 

Балки қадримга ҳам етаоларсан,
Бирдан хотирангдан ўчарман балки,
Менинг бу холимга кулсанг ҳам майли,
Аммо, айрилиққа ўргатма мени. 

Майли, сен айтган севги хатрига, 
Буркансин бу дунё, беҳишт атрига, 
Бирга сиғишайлик севги сатрига 
Аммо, айрилиққа ўргатма мени. 

Севилмоқни ўргат, севмоқни ўргат, 
Қолмасин жавобсиз ҳар битта савол,
Мен севганим қадар, кўрсатгин ҳиммат, 
Аммо, айрилиққа ўргатма мени.

ОРЗУ ҲАЙДАРОВА-
Озарбойжон ёзувчилар ва журналистлар уюшмасининг  

аъзоси, шоира

КЕЛГИН, ҲАСРАТ БИТСИН ЭНДИ

Қайтгин, дунём меҳр олсин, 
Хуш тилаклар қўй, уйғонсин, 
Бутун олам нурга тўлсин, 
Келгин, зулмат битсин энди. 

Айрилиқдан етди зулм, 
Қанчалар дард бердинг, гулим? 
Ҳасратингдир менчун ўлим, 
Келгин, ҳижрон кетсин энди.

Сиғмас ҳеч ерга фарёдим, 
Шуми, менинг умри ёдим? 
Не кунларни тутар додим,
Келгин, зулминг кетсин энди. 

Кел аввалги ўзинг каби, 
Ҳасрат сўнган сўзинг каби, 
Хуш висолли юзинг каби, 
Келгин, умр кечсин энди.
 
Айрилиқнинг битсин дарди, 
Кеча-кундуз бўл ҳамдардим,
Ҳеч сўз дема, юрак зарби
Бир маромга кўчсин энди.

Ўжарликка бер хотима,
Бузмасинда ҳаётимни,
Синдирма қўл, қанотимни, 
Келгин, ҳасрат битсин энди.

СЕВИКЛИГИМ
СЕНСИЗ ДУНЁМ ЙИҒЛАЙДИ 

Сен кетдингу ғам айланиб ўзимга, 
Севинч, шодлик кўринмайди кўзимга, 
Балки сен ҳам қўшилгайсан сўзимга, 
Хотиралар юрагимни доғлайди,
Севиклигим сенсиз дунём йиғлайди.

Бинафшадек бўйни букик бўлибман, 
Ўтсиз ёнган нозик юрак бўлибман. 
Сарғайдику орзуларим… сўлибман, 
Чечаклар ҳам сенсиз кўнгил доғлайди,
Севиклигим сенсиз дунём йиғлайди. 

Гулчамбарлар тўқияпман қабрингга, 
Ўзим ҳам лол қолаяпман сабримга. 
Кошки менмас, сен келсайдинг қабримга, 

Қабр тошинг хаста дилим доғлайди, 
Севиклигим сенсиз дунём йиғлайди.

Ҳасратингдан неча юрак доғланди, 
Яқинларинг ғам-ғуссага боғланди, 
Ашёларинг хотирадай сақланди, 
Дунёмиз ҳам сенсиз қора боғлайди, 
Севиклигим сенсиз дунём йиғлайди. 

Дунёмизга қайтмоғингнинг вақтидир, 
Кўзим нури, қайда қолдинг, вақт кетар, 
Тугаб битган ўлик руҳим кел, кўтар, 
Ярали қалб аза тутиб титрайди, 
Севиклигим, сенсиз дунём йиғлайди.

НОЗИЛА ГУЛТОЖ-
Озарбойжон ёзувчилар уюшмасининг аъзоси,

шоира 

ОҚ ВА ҚОРА 

Ранглар дунёсида 
Яшаяпсиз яшил, сариқ,. 
Кунларимиз оқ ва қора. 
Кадарларни бўяяпмиз 

Кечанинг чироғи, 
Тонгнинг нурийла. 
Юзимиз юзланган
Умр йўлига. 

Яшаяпмиз гоҳ эрка,
гоҳ норози бола каби. 
Қўлларимиз кўкка томон кўтарилган 

Тилимиз дуоли. 
Излаганимиз,толейимиздан, 
Ранглар оқар. 
Ҳаётимиз бўёқли, бўёқсиз. 
Кулгу ва кўз ёшлари қоришган. 

ИСТАК 

Қоронғу ваҳимали, 
бурилишлар қўрқинчли. 
Қоронғулик кўзлари 
Ҳар кечаси уйқули.
 
Титраган юрагимнинг, 
Ўти, оташи сенсан. 
Кимсасиз манзилининг садоси, 
саси сенсан. 

Йўлимда бир ит хурар, 
Ўтказ мени у итдан 
Умр бир қил кўприги, 
Ўтказ мени у ипдан.. 

МОҲИР НЕБИЕВ
шоир 

ИШОНГАНИМ ТОҒЛАРГА ҚОР ЁҒАРМИШ 

Кўзларимда бир тоғ эдинг, юксак тоғ, 
Қизилгулли, чиннигулли яшил боғ, 
Зулматимда умид сочган бир чироқ...
Умидларим охир йўққа чиқармиш, 
Ишонганим, тоғларга қор ёғармиш. 

Ҳаёлимда сени фалак санардим, 
Боқишингдан шиддат ила ёнардим. 
Биласанми нелар эди умидим?... 
Истакларим пуч бўлармиш,оқармиш, 
Ишонганим, тоғларга қор ёғармиш. 

Сен бўлардинг ҳаёлимнинг рўёби, 
Очиларди орзуларнинг чечаги, 
Севинчимдан тушунмасдим недир бу... 



175 BB

Сен билмайсан кўкда яшин чақармиш, 
Ишонганим, тоғларга қор ёғармиш. 

Тушим эмиш, сенла ўтган замоним, 
Йўққа чиқди орзуларим,гумоним, 
Узоқлашмас бошим узра туманим, 
Бу туманнинг кетиши хўб оғирмиш, 
Ишонганим, тоғларга қор ёғармиш. 

СЕНДАН ХАБАРСИЗДИР 

Буюк шоир Фикрат Содиққа 

Сен уммонда бир гавхарсан, 
Уммон сендан хабарсиздир. 
Шафақ тўла бир сахарсан, 
Замон сендан хабарсиздир. 

Бобо Қорқуд суҳбатисан, 
Шеъриятнинг давлатисан, 
Очилмаган ҳикматисан, 
Даврон сендан хабарсиздир. 

Боши қорли, баланд тоғсан, 
Ҳам кекса,ҳам бир гўдаксан, 
Туман босганда чироқсан. 
Туман сендан хабарсиздир.
 
Нуронийликнинг маъноси, 
Тангри нуридан бир томчи, 
Буюк Сабрнинг дунёси,
Худуд сендан хабарсиздир.

Мохир учун най навоси, 
Ғамли камоннинг садоси. 
Қадим Туркнинг хуш ҳавоси, 
Турон сендан хабарсиздир.

МАҲМУД САЙЙИД ИБОДИЙ-
Озарбойжон ёзувчилар уюшмасининг аъзоси, шоир 

МУҲАББАТ 

Инсонни миндирган шонга, шуҳратга, 
Етказган шарафга, буюк иззатга. 
Оборган маслаҳату, салом, қудратга, 
Буюк бахтдир, саодатдир муҳаббат. 

Бор давлатдир, шарофатдир муҳаббат. 
Муҳаббат ҳаётнинг гўзал боғидир,
Инсоннинг руҳига шараф ёғитар, 
Ишқнинг қаросидир ҳамда оқидир 
Нажобатдир, садоқатдир, 
Бор давлатдир, шарофатдир муҳаббат. 

Илонни чиқарар уясидан у, 
Чекар наштарини ярасидан у, 

Дунёни безайди ҳавосидан у, 
Адолатдир, ҳаловатдир муҳаббат.
 
Муҳаббат боғини гули сарғаймас, 
Ўзи оқ бўлсада, дили қораймас.
 Муҳаббатсиз бўлган ҳеч ҳам учолмас, 
Тотли, тузли зиёфатдир муҳаббат 
Бор давлатдир, шарофатдир муҳаб

ЭЛВИН ИНТИҚОМЎҒЛИ-
шоир

Ватан уруши қатнашчиси, "Фузулийнинг озод 
қилинганлиги учун" медали соҳиби. 

ЁМҒИР СУВИ

(Уруш хотираларидан) 

Илоҳи, 
Бизларни сен асрадинг, 
Яна асра-
Қисмат этма, сувга ютқазмоқликни, 
Қўлингла сиқ
Сувин чиқар булутни... 

Ахир душманнинг қони
Ватаннинг жон ерига-
Ердан хавотир олма, 
Сен самодан сув тўк ерга,
қон ерига... 

Ҳасратида бўлганимиз тупроқни
таъмин билдирди бизга
Балчиқли кўлмакчалар
Ёмғирни тўҳтатмагин сен, 
Қорабоғ сувин ичгунга қадар...

ШАҲИД ОНАСИ

"Алла" дедим ётасан, 
Қизилгулга ботасан... "
Чиннигулим демаган
Атиргул деган она... 

Толе кўп қисқа ёзди-
Йигирма йил жуда кам. 
Ўғлин таваллуд куни
Она юз ёш тилаган... 

Кутди ўғлин муштипар
Келсин байроқ кўтариб.
Аммо келди ўғлони
Ол байроққа ўралиб..

Мушкулдир фарзанд доғи, 
Сўлғинлашиб чиройи,
Нима ёзиқ экан бу?
Кўкка чиқди фарёди...   

ДЕРАЗА

Балки олис даҳлизлардан кўринмас
Лочин деразалари- 
Ватаннинг ҳавоси етмас, бўғилар очинг
деразаларни... 

Ўттиз йилдан кейин ёпдик 
Очиқ деразаларни-
Бирлаштирди ерларни шаҳид қони
Синиқ деразаларни... 

Эшикдан қувилган асло кирмасин, 
ушланг деразаларни-
Ўтмишингиз такрорланмасин,
беркитинг бутун деразаларни...

ШАҲНАЗ ШАҲИН-
Озарбойжон Ёзувчилар уюшмасининг аъзоси, шоира

СЕН

Сен,
бутун дардларимнинг энг яхшиси, 
Сен, 
кўрган тушларимнинг чин бўлмагани. 
Сен, 
тамаки тутуни, шаробнинг ҳиди. 
Сен, 
сароб ваҳимаси, саҳро тумани.. 

Дўли урган томонисан еримнинг, 
Шамол қоққан томонисан кўкимнинг. 
Кўпайтирдинг шундай дардисаримни, 
Сен таладинг бор-будини уйимнинг... 

Бориб бирдай сиғинаман Исога, 
Бирдек бошдан ўқийман мен Қуръонни... 
Сен ҳали ҳам тутилмаган ўғрисан, 
Мен ҳали ҳам ҳақ кўзлаган девона.. 

Бориб кўрай ким ўлиб, ким қолибди, 
Бориб йиғай кул тагида нимам бор.. 
Мақтанардим, Илоҳининг олдида, 
Менинг ҳам бир, бош қўймоққа уйим бор.. 

Дейдиларки, томинг томар сенинг ҳам,
Чидай олмас, чак-чак бўлиб деворлар. 
Товонидан гумон беринг узилар, 
Бўш жонини торта олмас эшкаклар. 

Буруқ-буруқ тутун бўлиб чиқарсан, 
Бу мўрисиз, бу ўчоқсиз ўйиндан.. 
Бир бор қачон бар* келтирар бу юрак, 
Бир бор қачон танҳо кўнгил севинар... 

* * *

Мени ўлдирмоққа йўқдир эҳтиёж, 
Мен, ўзимни ўзим осаман ҳар кун. 
Ҳар кун ҳаётимни ҳавфга қолдириб,
Тангрига бир мактуб ёзаман.. ҳар кун! 

Ёзаманки, Унга.. 
Ай, Аллоҳ бобо, 
Бунда одамлар бор сенинг толейинг, 
Бунда одамлар бор.. Чумоли бўйда!.. 
Сўзла қайсиларни сен яратгансан?!..

* бар-мева маъносида

Саволлар тизилар,обкетар бу чарҳ,
Тўғралар,тўкилар,учар ҳавога.
Кечалар тушимга кирар ҳомила,
Не учун бир гўдак туғилмас аммо...

Яна тош отарлар,бошимга чиқиб,
Тош отган,отганинг чиқар ошингдан!...
Бад дуо қилмасман,жонинг соғ бўлсин,
Айт,сен бу оғриққа қандай чидайсан?...

Мен эса...
Шундайман мен,Тангрини қучган..
Тангридан айрилган,Тангрига учган...
Сен ҳам..
Шундайсан сен, бир кулбасан ярими учган,
Битта оёқяланг,бир эски чопон!...

Мени ўлдирмоққа кучинг етарми?!..
Менки ўз ўзимни ҳар кун осаман.
Узаниб илохи дор ип устида
Ҳар кун Аллоҳимга мактуб ёзаман!...

